1-ДӘРІС. ПЕДАГОГИКА ҒЫЛЫМЫ ЖӘНЕ ОНЫҢ АДАМ ТУРАЛЫ ҒЫЛЫМДАР ЖҮЙЕСІНДЕГІ ОРНЫ.
1. Адам жөніндегі ғылымдар жүйесіндегі педагогиканың орны 

2. Адамдар жөніндегі ғылымдар жүйесінің ғылыми одағы.



3. Педагогиканың басқа ғылымдармен байланыстарын талдау

Дәрістің мақсаты: жоғары мектеп педагогикасының ғылым ретіндегі және оның негізгі ұғымдары туралы білімдер жүйесін қалыптастыру. 

Негізгі ұғымдар: педагогика ғылымы, фолософия ғылымы, психология, ғылыми одақ жүйесіы.  

 Дәрістің негізгі мазмұны

   Адам жөніндегі ғылымдар жүйесіндегі педагогиканың орны оны басқа ғылымдармен байланыстыра қарастырғанда ғана айқындалуы мүмкін. Өзінің ұзаққа созылған тарихында педагогика көптеген ғылымдармен тығыз байланыста болып, өз дамуы мен кемелденуінде олардың əрқилы ықпал-əсеріне ұшырап отырды. Бұл ұштастықтардың кейбірі тарих тұңғиығынан жалғасып келе жатса, енді біреулері-кейінгі, жақын дəуірлерде пайда болды. Педагогиканың алғашқы байланыс түзген білім салалары-философия мен психология. Бұл ғылыми «одақ» қазіргі күнде де педагогикалық теория мен практиканың кең, өрістеп дамуының алғы шарты. 

Педагогиканың философиямен байланысы өте бір ұзақ та өнімді болды, себебі философиялық идеялардан педагогикалық тұжырымдар мен теориялар туындап отырды. Педагогикалық ізденістердің бағыттары белгіленді, сонымен бірге педагогиканың əдіснамалық негізі осы философиялық көзқарастардан қалыптасты. Философиялық бағыттар (экзистенциалды, прагматикалы, неопозитивистік, материалистік т.б.) жүйесін ұстануына орай педагогика зерттеушілерінің оқу-тəрбие саласындағы ғылыми-ізденіс жолы, білім беру процесінің мəні мен мағынасы, мақсаты мен технологиялық сипаттамасы айқындалады. Философия сонымен бірге педагогикалық болмыс пен нақты тəжірибені теориялық тұрғыдан түсінудің құралы ретінде қолданылып, жаңа педагогикалық тұжырымдамалар жасаудың бастау көзін береді. 

Педагогиканың ежелден келе жатқан дəстүрлі де аса бір құнды байланысы жантану (психология) ғылымымен орныққан. Адам табиғатын білу, оның тума қасиеттері мен мүмкіндіктерін түсіну, тұлға дамуы мен оның жандүниелік қозғалыстарында байқалатын заңдылықтар жəне оларды басқарушы тетіктерді ескеру, сонымен бірге оқу мен тəрбие жүйесін осы психикалық заңдылық, қасиет-сапа, қажеттіктер мен мүмкіндіктерге негіздей отырып құрастыру талаптарын елеулі ғұлама-педагогтардың бəрі де алға тартып отырған. Дегенмен, ескеретін жəйт: тұлғаның дамуы мен қалыптасуын бір жақты тек психологиялық шарттармен ғана түсіндіру шынайылыққа келмейді, себебі педагогтар мен балалар өмірі табиғи заңдылықтардан кейде басымдау түсетін əлеуметтік-педагогикалық жағдайларға тəуелді келеді, тіпті сол психологиялық дүние, болмыстың өзі де арнайы қоғамдық ықпал нəтижесінде өзгеріске келуі əбден мүмкін. 

Педагогиканың басқа ғылымдармен байланысы адамды тұлға ретінде зерттеуімен ортақ келетін философия жəне психология аймағымен шектеліп қалмайды. Оның адамды тіршіліктегі сипатында танушы анатомия, физиология, астрология жəне медицина ғылымдарымен де байланысы заңды құбылыс. 

Адам дамуына ықпал жасаушы табиғи жəне əлеуметтік факторлар арақатынасынан туындайтын проблема - педагогика үшін өзекті мəселелердің бірі. Адамның жекеленген табиғи дамуын зерттеуші биология ғылымында бұл мəселе аса маңыздылығымен танылған. 

Адамды табиғи жаратылыс туындысы жəне əлеуметтік болмыс жемісі ретінде қарастыра отырып, педагогика антропология ғылымындағы адам туралы білімдердің бай қорын толық пайдаланады, осыдан олардың бəрін жалпыланған адам бойында теориялық бірігімге келтірумен оның сан қырлы да көп сырлы болмысын тануға жол ашады. 

Педагогиканың медицинамен байланысының нəтижесінде педагогикалық білімдердің арнайы саласы коррекциялық (реттеуші) педагогика пайда болды. Осыдан, өз дамуында тума немесе жасанды ауытқуы бар балаларға білім берудің тəсілдері анықталды. Педагогиканың бұл саласы медицина деректерін пайдалана отырып, бала деніндегі кемшіліктердің орнын толтыру мен оның қоғам өміріне толыққанды араласып кетуін жеңілдететін терапиялық құрал-жабдықтар жүйесін түзіп, қолданымға келтірді. 

Сонымен бірге педагогиканың дами түсуі адамды қоғам мүшесі ретінде, оны əлеуметтік қатынас, байланыстар жүйесінде зерттеуші ғылымдарға да тəуелді келеді. Сондықтан да осы заман педагогикасының əлеуметтану, экономика, саясаттану жəне басқа əлеуметтік ғылым салаларымен тұрақты да ықпалды байланысқа түсуі кездейсоқ емес. 

Педагогика жəне экономикалық ғылымдар арасындағы қатынастар өте күрделі, бірақ біртекті емес. Қай заманда да экономикалық саясат қоғам білімін қамтамасыз етудің қажетті шарты болған. Осы саладағы ғылыми зерттеулерді экономикалық қолдау педагогика дамуына үлкен ықпал жасаушы факторға айналып отыр. Осы ғылымдардың байланысынан «Білім экономикасы» деген арнайы педагогика саласы дүниеге келіп, білім беру аймағын реттестіруші экономикалық заңдылықтар ашылды, олардың қоғамды сауаттандыруға байланысты ерекшеліктері зерделенді. 

Педагогиканың əлеуметтану ғылымымен байланысы ежелден келе жатқан, дəстүрлі. Себебі бұл екеуін де толғандыратын ортақ проблемалар: білімді жоспарлау; халықтың əртүрлі топтары мен əлеуметтік қатарының негізгі даму бағыттарын айыра тану; əрқилы əлеуметтік орта мен ұйымдардағы тұлғаның қоғамдық кемелденуі мен тəрбиесі заңдылықтарын ашу. 

Қоғам мен мемлекеттегі білім саясатының қалыптасуы əрдайым үстемдік жүргізуші партиялар мен таптардың идеологиясы негізінде түсіндіріледі; бұл тұрғыдан педагогика мемлекеттік оқу-тəрбие құралы ретінде саясаттану ғылымының заңдылықтарына сүйене отырып, адамның саяси сана субъектісі ретінде қалыптасуының шарттары мен механизмдерін белгілейді, саяси идеялар мен талаптарды игеріп, орындау мүмкіндіктерін нақтылап, ашып отырады. Сонымен қатар, этнография, демография, тарих, техникалық ғылымдармен де тығыз байланысты.       

Педагогиканың басқа ғылымдармен байланыстарын талдауға сала отырып, оларды пайдаланудың келесі формалары анықталған: 

– басқа ғылымдардың негізгі идеялары, теориялық болжамдары мен қорытындыларының педагогикада пайдалану; 

– бұл ғылымдарда қолданылатын зерттеу əдістерін шығармашылықпен қабылдап, меншіктеу; 

– психология, жоғары жүйке қызметі физиологиясы, əлеуметтану жəне басқа да ғылымдар зерттеулерінің нақты нəтижелерін педагогикада қолдану; 

– адамды жан-жақты жəне көптарапты зерттеуде педагогиканың қатысуы.

2 ДӘРІС. ЖОҒАРЫ БІЛІМ БЕРУДІҢ ҚАЗІРГІ ПАРАДИГМАСЫ.

Жоспар:

1. Білім берудің парадигмалары және олардың түрлері.

2. Білім беру парадигмаларының сипаттамалары 

Дәрістің мақсаты: жоғары білімнің жаңа парадигмалары және ғылыми педагогикалық әдістемелер туралы білімдер жүйесін қалыптастыру. 

Негізгі ұғымдар: «парадигма», дәстүрлі-консервативті парадигма, технократиялық парадигма, экзотериялық парадигма, бихевиористикалық парадигма, гуманистикалық парадигма 

Дәрістің негізгі мазмұны

Парадигма «paradeigma» үлгі, (образец) Парадигма – ғылым дамуының белгілі бір кезеңдерінде ғылыми қоғамның қабылдаған әдіснамалық және теориялық қағидаларының жиынтығы, ғылыми зерттеудің үлгісі, стандарты, зерттеу мәліметтерін, болжамдар мен ғылыми міндеттердің жиынтық үлгісі ретіндегі көрінісі.
(Т. Кунт) 

    1. Дәстүрлі-консервативті парадигма
2. Технократиялық парадигма 

3. Эзотериялық парадигма

4. Бихевиористикалық парадигма 

5. Гуманистикалық парадигма 

Эзотерикалық парадигма – құпия, жасырын, дін, магия, мистика, қазір космос мәселесіне бой ұрғандарға арналған. Көрсеткіш жеке тұлға жоғалып, өзгеше этика қалыптасады.

Дәстүрлі парадигма. Үш сатыдан тұрады. 1. Базалық білім – оқу, жазу, санау, сауаттылық. Білім беру жүйесі базалық ғылым бөлімдеріне негізделген.

2. Гуманистикалық - Жалпы адамзаттық құндылықтарға көңіл бөлу.

3. Технократиялық парадигма – Кез келген нәтиже «ия, жоқ», «меңгерді, меңгермеді», «тәрбиелік, тәрбиесіз» деп бағаланады. Қажетті білім, тәртіп туралы ұғым мемлекеттік деңгейде құрастырылады. Көрсеткіші: танымдық қабілетінің деңгейіне сенімсіздік, сынақ алу, рейтінгілік  қатар, білім стандарты, еңбек практикасы.
Ұтымдылығы: алгоритмизация, программалау, компьютерлік ойындар, тірек конспектілер. Бихевиористикалық парадигма.
Рационалистік, іс-әрекеттілік. Ішкі әлемге көп көңіл бөлмей, сыртқы бейнесіне көңіл бөледі. Мектеп – ортаға бейімдейтін білім беру механизмі. Мектеп – фабрика, шикізат – оқушы. Мектеп мақсаты – оқушы бойында қалыптастыру.
 Көрсеткіші: Қалай телефон соғу керек? Науқас адаммен қалай сөйлесу керек? Жауабын білмесең қалай құтылуға болады? Бұл парадигма бойынша педагогикадағы жаңа ұғымдар: Б.Скиннер «Әлеуметтік инженерия», Б.Блум  «Толық меңгеру концепциясы» - орташа және төмен оқушылардың қабілетін қарқынды дамыту.

Гуманистік парадигма. Оқушының интеллектуалдық қажеттіліктерімен аралық қарым-қатынасқа түсу қабілетін дамыту. Өмірге бейімдеу арқылы жеке тұлғаның өсуіне жағдай тудыру. Адамға өзін-өзі, шындықты тануға деген жолды көрсету.

Білім беру мазмұнын жаңарту: жеке тұлғаға негіздеу; құқықтық мемлекет, азаматтық қоғам идеясы; зерттеу, жоба, өздігінен білім алу әдістерін қолдану; таңдау мүмкіндігі; экономикалық білім; шет тілін меңгеру; ақпараттық және коммуникациялық технологияларды қолдану; жоғары сыныпта кәсіби оқыту; қоғамның рөлін күшейту (ата-ана).

Жаңашыл мектепте білім беру мазмұнын жаңарту не арқылы іске асады? жаңа технология, әдіс, құрал, форма; бағдарлама, жоспар, оқулық; педагогикалық жүйе; конференция, олимпиада, интеллектуалды сайыстар.

Нәтижеге бағытталған білім беру моделі (ООР): Компенттілік (құзыреттілік) – меңгерген білімі мен тәжірибесін әр түрлі өмірлік жағдайда қолдана алу қабілеттілігі.

Білім беру парадигмаларының сипаттамалары 

	Классикалық парадигма
	Жаңа парадигма

	Білім берудің негізгі міндеті: өскелең ұрпақты дайындау
	Білім берудің негізгі міндеті: жеке тұлғаның дамуы мен өзін-өзі жүзеге асыру жағдайын қамтамасыз ету

	Адам - қарапайым жүйе
	Адам - күрделі жүйе

	Білім - өткен шақ тәжірибесінен («еске алу мектебі»)
	Білім – болашаққа бағдар («ой-өріс мектебі»)

	Білім беру – білім, білік, дағдылардың белгілі үлгілерін оқушыға беру 
	Білім беру - адам өз санасында әлем бейнесін жасау оны пәндік, әлеуметтік, рухани мәдениетпен ұштастыруы

	Оқушы – педагогикалық ықпал ету обьектісі
	Оқушы – танымдық іс-әрекеттің субъектісі

	Субъект-объектілік, педагог пен оқушының монологиялық қатынасы 
	Субъект-субъектілік, педагог пен оқушының диалогтық қарым- қатынасы

	Оқушының “жауап берушілік”, репродуктивті іс-әрекеті
	Оқушының белсенді, шығармашылық іс-әрекеті 


Білім берудің жаңа парадигмасы– жаңа өркениеттік бағдар тұрғысында, мемлекеттік стандарттарға сай, жан-жақты дамыған жеке тұлғаны қалыптастыруға бағытталған, инттеллектуалдық білім орталығы ретіндегі инновациялық мектепте ғылыми-әдіснамалық негізделген білім берудің концептуалдық моделі деген анықтама берілді. 

Инновациялық креативті білім беру– қазіргі мектептерде оқытудың шығармашылық қызметі сапасын анықтайтын, жаңаны тану мен жасауға бейімделу арқылы танылатын әрбір жеке тұлғаны қалыптастыруға бағыттайтын интеллектуалдық процесс. 

Креативтілік– рухани құндылықтарды жасаушы және жеке тұлғаның шығармашылық тұрғыдан өзін-өзі дамыту шарты бола отырып, рефлексия мен субъективтік өзін-өзі бағалау негізінде жаңа нәтижелерге жетуде шығармашылыққа қабілеттілігінен көрінетін сапалық қасиеті. 

Шығармашылық іс-әрекет - мәселені қою, ойды тұжырымдап айту, идеяның пайда болуы, оны шешу, оның логикалық дамуы, аталған мәселені шешуде тиімді әдістерді қолдану, негіздеу, оны тәжірибе жүзінде дәлелдеу барысында нәтиженің нақты көрінуі.

3-дәріс. ҚАЗІРГІ ӘЛЕМДЕГІ ЖОҒАРЫ БІЛІМ БЕРУ ЖҮЙЕСІ

Мақсаты: еліміздің жоғары білім беру жүйесінің әлемдік білім берудегі артықшылықтарын пайдалану үлгісін түсіндіру
 Жоспары:
1. Болон процесіне енудің ерекшеліктері

2. Әлемдегi бiлiмнiң негiзгi даму тенденциялары
3. Білім саясатының өзекті мәселелері
Негізгі ұғымдар: Болон процесі, білім кеңістігі,  үйрену диверсификациясы, бүкіләлемдік процесс

Жаңа әлемдегі жаңа Қазақстан үшін ең негізгі басымдықтың бірі – білім. Білім – ғылымның іргетасы және мемлекет дамуының алтын арқауы. 

Еуропалық білім кеңістігіне ену – қазіргі кезеңнің басты шындығы, уақыт талабы. Жоғары білім беруде біз Болон процесіне ендік. Жалпы еліміздегі білім жүйесі батыстық білім беру жүйесіне бағытталып отыр. Мамандар, ғылыми педагогикалық қызметкер даярлауда үш деңгейлі «бакалавр-магистр-доктор (философия докторы (Ph), бейінді доктор)» білім беру жүйесіне көштік. Кредиттік оқыту жүйесі оң бағыт алды.

Қоғамдық даму динамикасы екпiндi дамып келеді. Адамдардан меңгеру және жинақталған тәжірибені өз тiршiлiк әрекетiнің шартына қолдану қабілеттілігі ғана талап етілмейді, сонымен қатар қалыпсыз жағдайларда әрекет ету, қатерге дайын болу талап етіледі. «Бүгінгі күні сәби болу және есею қиындап келеді, себебі социализация және өмір сүру шарттары импульстi, тұрақсыз және шексiз болып келеді».

Қазiргi бiлiмнiң тенденцияларын талдай отырып, қазiргi әлемдегi бiлiмнiң келесi негiзгi даму тенденцияларын ерекшелеуге болады:

· «Білім=үйрену» парадигмасы «білім=қалыптасу» парадигмасына ауысуы.

· Білімнің негізгі қоғамдық капиталға айналуы.
· үздiксiз бiлiм алу  тұжырымдамасының дамуы.
· үйренудi бiртiндеп жекелендіру.
· Үйрену диверсификациясы (диверсификация жаңа білім мекемелерінің ұйымдастырылуымен, қоғамдық мекемелерге бiлiм беру функцияларының берілуiмен, оқытудың жаңа бағыттарының енгізілуімен және жаңа пәндердің енгізілуімен байланысты. Білім алушыларды қабылдау процедурасы, оқытудың әдіс-тәсілдері өзгереді. Бiлiм алуды басқару жүйесi, оқу орындарының құрылымы және олардың қаржылану тәртібі қайта ұйымдастырылады.
· Ғаламданудың бүкiләлемдiк процестерiмен сәйкес бiлiмнiң ынтымақтастығы. Бiлiмнiң ынтымақтастығы, керiсiнше, ұлттық жүйелердiң жақындауына, оларда ортақ әмбебап концепттер және компоненттердiң табылу және дамыуына бағытталған. Ынтымақтастық құралы ретінде  студенттермен, оқытушылармен және зерттеушiлермен айырбас жасау, дипломдар және ғылыми дәрежелердi мойындау, бiлiмнiң жалпы стандарттарын құру болып табылады.
· Қазiргi мектептегі бiлiм беруде, қашықтан оқытуды дамытуда  жаңа технологияларды, интернет-технологияны қолдану процессiн белсенділендіру.
Еуропа кеңесi қазiргi өркениеттiң кез келген өкiлi меңгеруі тиіс құзыреттің бес негізгі тобын анықтады (құзырет талаптарды iске асырудағы Болон процесiнiң талаптары бойынша):

· Саяси және әлеуметтік: (бiрлесіп шешiм қабылдауға қатысу, өзіне жауапкершілік алу )

· Көпмәдени қоғамдағы өмірге қатысты құзырет (айырмашылықтарды түсiну, өзара сыйласу, мәдениеті, тiлі, дiні басқа адамдармен қатар өмiр сүре білу қабілеттілігі)

· Ауызша және жазбаша қарым-қатынасты меңгеруге қатысты  құзырет, соның ішінде шет тiлдерді меңгеру құзыреті

· Ақпараттық қоғамның пайда болуымен байланысты құзыреттер, (электронды құзыреттілік).

· Өмір бойы оқи білу қабілеттілігі – кәсiби дамуда, сонымен бірге жеке, қоғамдық өмірде үздіксіз дайындалудың негізі.

Электронды құзыреттілік

· Болон процесінде талап етілетін  өзгерiстердiң қажеттi бiр бөлiктерi.

· Оқытудың жаңа жолының мақсаты – электрондық технологияларды қолдануға негiзделген оқытушылар және студенттердi оқытудың инновациялық сценарийларына тарту (e-learning)
21 ғасырға ЮНЕСКО болжамы:
· Күндізгі оқу уақыттың 30-40% алады

· қашықтан оқыту  40% алады
· Қалған уақытты e-learning көмегімен өз бетімен білім алу алады 

Бағдарламаларды құру құралдары

· Күнделікті қолданылатын құралдар: Word, PowerPoint; Imaging  т.с.с.

· Күнделікті интернет құралдары: Websites/HTML, Forum, Chat, Muds/Moos (formerly), Newsgroups; Blogs, WIKIs, Podcasts т.с.с.

· Web редакторлар: Hefs т.с.с.

· Анимация жасау: Flash, т.с.с.
· CBT/WBT Authoring Tools (CBT – компьютерді қолданып оқыту, WBT - Web технологияны қолданып оқыту): Director т.с.с.
· Арнайы құралдар: Adobe Presenter, Camtasia for Screen- and Podcasts 

· Кіріктірілген оқытатын платформалар 
Қазіргі ақпараттық технологиялардың қарқынды даму кезеңінде орта білім беретін оқу орындарының оқу үдерісінің тиімділігі мұғалімнің кәсіби дайындығына тікелей қатысты. Сол себепті педагогикалық іс-әрекетте оқыту технологияларын кеңінен қолдана білу іскерліктерінің жоғары деңгейде қалыптасуы мектеп мұғалімдерінің кәсіби дайындығына қойылатын талаптар қатарына енеді.

Білім саясатының өзекті мәселелері – кәсіптік даярлаудың сапасын жақсарту, біліммен қамтамасыз етудің ғылыми-әдістемелік жүйесін түбегейлі жаңарту, оқытудың формалары мен әдістерінің түрлерін өзгерту, ондағы алдыңғы қатарлы оқу-тәрбие тәжірибелері мен қазіргі қоғамның сұраныстарының алшақтығын жою, білімдегі жаңашылдықты саралау, білімді жетілдіру үдерісіндегі үздіксіздікті қамтамасыз етуде оның ролін арттыру және қазіргі заман техникасы мен технологиясын жоғары деңгейде қолдана білу.

Қоғам дамуының қазіргі кезеңі адам қызметінің басым бөлігін ақпараттандырумен, компьютерлендірумен ерекшеленеді. Соған байланысты мұғалімдердің қызмет аясы кеңейіп, ақпараттық-компьютерлік іс-әрекетінің практикалық сұранысы артуда. Қоғамдық прогрестегі жетістіктер болашақ ұрпақтың білімі мен төрбиесіндегі жетістіктерге, ал ол өз кезегінде жаңа формация мұғалімінің білік деңгейіне байланысты. Сондықтан да мұғалімдердің инновациялық біліктілігі проблемасы аса назар аударуды талап етеді.

Осыған байланысты педагогикадағы жаңалықтарды жасаушыларды ерекше атап өту қажет. Себебі, инновациялық дамудың негізгі түсініктерін ашу жаңалықтарды іске асырушы адамдарсыз мәнсіз болып табылады. Педагог-новатор нақты жаңалықты жүзеге асырушы сонымен бірге, жаңалықты жасаушы немесе үлгісін көрсетуші.

Инновациялық педагогикалық іс-әрекет белгілі оқытудың, тәрбие беру мен дамытудың стереотипіне қарама-қайшы, ол белгілі межеден шығып, жеке шығармашыл, өз бағытымен жұмыс істей алатын мұғалім қалыптастыруға бағытталады.

Педагогикалық жаңалық - жаңа идеялар, әдістер, технологиялар ғана емес, педагогикалық процесс элементтерінің бірлігінің немесе жеке элементтерінің білім беру мен тәрбиелеудегі белгілі міндеттерді тиімді шешу жолы.

Педагог-инноватор - субьект, үнемі инновацияны жасаушы, өз іс-әрекетін өзгертуге, жетілдіруге ұмтылушы. Инновациялық іс-әрекет субьектісінің басты мінездемесі-саналы түрде әрекет ете білу (өз инициативасының субъективті мүмкіндіктерімен қоғамдық тәжірибеге енгізу негіздерін өз әрекетінде көрсете білуі.

Қазіргі жағдайда инновациялық процестер – жылдам басқару мәселесі педагогикалық инноватиканың құрылымында негізгі түйіні. Ғылыми білімнің саралануы, олардың үздіксіз дамуы білім беру мазмұнына көлемді практикалық және теориялық материалды қосуды талап етеді. Алайда, мектепте жоғары оқу орнында оқыту уақыты шектеулі болғандықтан, заман талабынан шығатын маманды дайындауға жеткілікті білімді саралауды таңдап алу мәселесі көтерілуде.

Инновациялық процестерді олардың дамуындағы тенденциялары мен қайшылықтарды аша отырып талдау қажет. Инновациялық процестер - бүкіл әлемнің білім беру жүйесі дамуының негізгі және қажетті тенденцияларының бірі болып табылады.

Педагогикалық жаңалықтарды жасау, игеру қолдауды біріктіретін инновациялық процесстер білім беруді және мектептегі оқу процесін жаңарта алатыны сөзсіз. Сондықтан да, инновациялық процестерді игеру, жасау, қолдану мәселелерін талдау және жүзеге асыру білім беру жүйесінің әр түрлі баспалдақтарында кеңінен қолдануда.

4 дәріс. ЖОҒАРЫ МЕКТЕП ПЕДАГОГИКАСЫНЫҢ ӘДІСНАМАСЫ

Жоспар:

1. Педагогика ғылымның әдіснамасы.

2. Психологиялық-педагогикалық теориялар
3. ЖМП-ның әдіснамалық негізі
Дәрістің мақсаты: жоғары мектеп педагогикасының әдіснамасы ретіндегі және оның негізгі теориялары мен иұғырлары туралы білімдер жүйесін қалыптастыру. 

Негізгі ұғымдар: теория, әдіс, әдіснама, ғылымның әдіснамасы, іс-әрекет теориясы, тұлға теориясы, басқару теориясы
Дәрістің негізгі мазмұны


Әдіснама, әдіс пен теория әрқашан бір-бірімен тығыз байланысты. Ең алдымен “теория” – педагогикалық құбылыстардың кез келген әдіснамасының негізі және ол әдістеменің көмегімен табылған деректердің арқасында кеңейеді. 

Теория – таным процесінің нәтижесі, ал әдіснама – осы танымға жету мен оны құрудың тәсілі яғни әдісі. Бұл – теориялық және практикалық ғылыми-танымдық іс-әрекетті ұйымдастыру мен құрастырудың негізі мен әдіс-тәсілдер жүйесі, осы жүйені танудың жолы. 

Теориялық білім зерттеушіге оның не нәрсені біле алатынын көрсетсе, практикалық білім не істеу керектігіне бағыттайды. Кез келген теорияның ақиқаттылығының белгісі – болмыстың практикалық өзгерісі. Практика – теориялық түсінікке қарағанда әлдеқайда кең және күрделі. Алайда, басқа жағынан қарағанда теориялық болжамдар, мысалы, Д.И.Менделеевтің химиясы практикаға белгісіз жаңа химиялық элементтердің ашылуын болжаған. Осылайша, Нептун ғаламшарының ашылуы да бірінші теория жүзінде болжанып, практика жүзінде заманға сай телескоптар пайда болған кезде ғана оны көре алған. Іс жүзінде таза теория болмайды, өйткені ол әрқашан зерттелінетін пәннің әдістемесімен өзара тығыз байланыста болады және зерттеу іс-әрекетінің бағытын анықтайтын бастапқы нүкте. Қазіргі замандағы ғылымның әдіснамасы білімнің жеке бір саласы ретінде дамып келе жатыр, оған нақты ғылыми деңгейде өткізілген зерттеулер сүйенеді.

Таным теориясы тұтас таным іс-әрекеті процесін және ең алдымен оның мазмұндық негізін зерттейді. Әдіснама шынайы және практикалық түрде тиімді білімге жетудің әдістері мен жолдарына көп көңіл бөледі, осы білімді дамытудың әдіс-тәсілдерін іздестіреді. 

Әдіснама дегеніміз – әдістер туралы ілім, оларды зерттеушінің ойлау сипаты, оның танымдық процесінің дамуының жолын анықтаушы ретінде қарастыру қажет. Таным процесіндегі әдіске антикалық фиолософияда-ақ үлкен мән берген, онда алғаш рет зерттеу нәтижесі мен ғылыми таным әдісі арасындағы өзара қатынас айқындалған болатын. Қазіргі уақытта таным әдістері, олардың қалыптасуы мен даму процесі зерттеу объектісін тану мен өлшеудің анық ғылыми нәтиже бере алатын нақты әдістерін талап ететін деңгейге жақындап келеді. Сондықтан, ғылыми-педагогикалық зерттеу әдістерінің дамуы мен жетілдіру процесі тұтас педагогикалық ғылымның дамуының ең басты құрамды бөлігі болып табылады. 

«Әдіснама» түсінігі – ең көп мағыналы ең бір анықталмаған және тіптен педагогикалық талас тудыратын түсінік. Әдетте ғылымның әдіснамасы деп – қоғамдық және табиғи құбылыстарды зерттеудің негізінде жатқан және осы құбылыстардың теориялық түсінігінде көрінс беретін философиялық идеялардың бастапқы жиынтығы деп түсініледі. Ұзақ уақыт философияның құрамды бөлігі болған педагогика философиялық-әдіснамалық тұжырымдаманың арнасында дамиды және ол өзінің дамуын жалғастыруда. 

Кез-келген әдіснамалық мәселелерді шешу белгілі бір гносеологиялық принциптер негізінде құрылған бастапқы әдіснамалық тұжырымда жүзеге асады. Адамның танымдық іс-әрекетінің жалпы заңдылықтарын, оның даму заңдарын қалыптастыру философия ғылымының мәселесі. Білімді философиялық, аксиологиялық түсіну философияға тән және ол ғылыми білім туралы түсініктердің қалыптасуына шешуші ықпал етеді. Алайда зерттеушінің әдіснамалық тұжырымына жалғыз философия мен оның гносеологиялық негіздері ғана әсер етпейді. Зерттеушінің әдіснамалық тұжырымдама, көбінесе, ғылыми білімді құру мен дамыту теориясы, өйткені ол психологиялық-педагогикалық ғылымға және оның тарихына бағытталады. Осыған орай, әрбір әдіснамалық тұжырымдама психологиялық-педагогикалық теориялар негізінде құрылып, соларға сүйенеді, өйткені олар осы тұжырымға жақын және оның ең басты құрылымдары саналады.

Барлығы бірігіп  ЖМП-ның әдіснамалық негізін құрайды                         
1. Тұлға теориясы     
2. Іс-әрекет теориясы



3. Таным теориясы



4. Басқару теориясы
5. Жүйе теориясы 
Тұлға теориясы – жеке адамның өзіндік адамгершілік-әлеуметтік, психологиялық қырларын ашып адамды саналы іс-әрекет иесі және қоғам мүшесі ретінде жан-жақты сипаттайтын ұғым. Тұлға теориясы философиялық тұрғыда – адамды «адам» ретінде тануға, яғни оның рухани-адамгершілік, дәлдік, мәдени қырларына баса назар аударумен пайымдалады. Адам тұлға болып тумайды, әлеуметтену үрдісінде тұлға болып шығады. Ол дамумен тікелей байланысты. Даму – адамның сандық және сапалық өзгерістерінің жүрісі мен нәтижесі. 

Іс-әрекет теориясы – адамның дүниемен қарым-қатынас тәсілі. Іс-әрекет барысында адам табиғатты айнала қоршаған ортаны игеріп, шығармашылық тұрғыда өзгертеді. Сөйтіп, өзін іскер, жасампаз субъект ретінде қалыптастырады, ол өзі игерген табиғи ортаны іс-әрекет объектісі етеді. Адамның өзге іс-әрекетінің барлығы (ойын, оқу) екбекпен тығыз байланысты.

Адамның әлеуметтік-тарихи дамуы барысында қоғамдық ерекше қажеттілік ретіндегі теориялық іс-әрекет, яғни ой еңбегі пайда болған. Іс-әрекет құрамына - іс-әрекетті қозғаушы түрткі (мотив) іс-әрекетті бағыттаушы мақсат пен нәтиже, іс-әрекетті жүзеге асырушы құралдар қамтылады. Іс-әрекет түрткісі – адамның түрлі қажеттіліктеріне қызығушылығына, жауапкершілігіне, сезіміне, санасына қызмет етеді. Іс-әрекетке түрткі белгілі бағыт береді. Түрткінің мазмұны мен санасына лайық адамның тұрақтылығы байқалады, көздеген мақсатына жетеді. Іс-әрекеттің мақсаты мен түрткісі – қиындықтарды жеңіп, нәтижеге қол жеткізу. Кез-келген іс-әрекет субъект арқылы мақсат, құрал, үрдіс, нәтижеле көрінеді. Адам қажеттілігінен туған іс-әрекет оның айнасын бейнелейді. Қоғамдық өмірде адам түрткі мен мақсатты өз дамуына байланысты пайдаланады. Жеке адамның дамуында іс-әрекет жетекші рол атқарады. 

5 дәріс. ЖОҒАРЫ МЕКТЕП ОҚЫТУШЫСЫНЫҢ КӘСІБИ ЖӘНЕ КОММУНИКАТИВТІК ҚҰЗЫРЕТТІЛІГІ
Жоспары:

1. Кәсіби құзыреттілік ұғымының мәні.

2. ЖМ оқытушысының құзыреттілігінің түрлері

3. Коммуникативтілік құзыреттілігі

Дәрістің мақсаты: жоғары мектеп оқытушысының кәсіби және коммуникативтік құзыреттілігі туралы білімдер жүйесін қалыптастыру. 

Негізгі ұғымдар: «құзыреттілік», «кәсіби құзыреттілік», «жалпымәдени құзырлылық», «оқу-танымдық құзырлылық», «ақпараттық құзырлылық», «коммуникативтік құзырлылық».

Дәрістің негізгі мазмұны
Қазақстанның ұлттық энциклопедиясында құзыреттілік ұғымы 2 мағынада  көрсетілген:
· Заңмен, жарғымен немесе өзге құжатпен берілген өкілеттіліктер;

· Белгілі бір саладағы білім, тәжірибе, біліктілік.

Жеке тұлғаның білімі мен тәжірибесін нақты бір жағдайда қолдана білу іскерлігімен байланысты тұлға қасиеті

Кәсіби құзыреттілік мәселесін зерттеген ғалымдардың ой-тұжырымдарын терең талдай отырып, білім беру жағдайында педагогтің құзыреттілігін мынадай үш аспектімен бірдей кешенде сипаттауға болады:
Мәндік аспект, яғни ахуалды жете түсіну, оны ұғыну және оған деген қарым-қатынас, бұл жағдайда оқытудың теориялық негізін, өткір мәселелерді ұғыну;

 Проблемалық-практикалық аспект: бұл осы жағдайда педагогтің алдына мақсат орындау жолдарын ан, міндет нормаларын қойып жәнықтауды сипаттайды;

 Коммуникативтік аспект: бұл-педагогтің осы үрдісіне, ахуалға қатысын және өзара ықпал жасауын қамтамасыз етеді.

Білімдік құзырлықтар:

1) Құндылық түсінігі құзыреттілігі – бұл құндылық бағдары, қоршаған әлемді көре білуі мен түсіну қабілеті, өзінің ондағы рөлін сезінуі, өз іс-әрекетінің мәнділік және мақсатты ұстанымының болуы, шешім шығара білуі. Бұл құзырлылықты меңгерген оқу және басқа іс-әрекетте өз білімі мен біліктерін жүзеге асыра білу қабілетіне ие болады, нәтижесінде оқушының жеке білімдік кеңістігі және оның өмірлік әрекет бағдарламасы қалыптасады.

2) Жалпымәдени құзыреттілік – таным мен жалпы адамзаттық мәдениет, ұлттық мәдениет аймағындағы адамның іс-әрекет тәжірибесі, адамзат қоғамы мен жеке халықтардың, адам өмірінің рухани-адамгершілік түсінігінің болуы. Оған адам өміріндегі ғылым мен діннің ролі, әлеуметтік құбылыстар мен дәстүрлер, отбасы мәдениеті, олардың қоршаған әлемге әсері, оқушының оны игеруі мен мәдени тұтастықты сезінуі.

3) Оқу-танымдық құзыреттілік – дербес танымдық іс-әрекет арнасындағы құзырлылықтар жиынтығы: білім мен мақсаткерлік, жоспарлау, талдау, оқу-танымдық әрекетті өзіндік бағалау. Жаңа шығармашылық әрекет дағдыларын меңгереді: нақты жағдайда іс-әрекет тәсілдерін біледі, мәселені шешуде эвристикалық әдістерді қолданады. Бұл құзырлылық аумағында оқушының сауаттылық талаптары анықталады: шындықты, фактіні анықтай білу, өлшеу дағдыларын игеру, статистикалық, мүмкіндік және басқа таным тәсілдерін білуі.
4) Ақпараттық құзыреттілік –  оқу пәніндегі және білім алу шеңберіндегі, сондай-ақ қоршаған әлем туралы ақпаратты қолдана білу дағдылары. Түрлі нысаналар (теледидар, үнтаспа, телефон, компьютер) және ақпараттық технологиялар (бейне, таспа, электрондық почта, интернет т.б.) көмегімен ізденімпаздық біліктері қалыптасып, ақпаратты талдау, саралау, сараптау, сақтау және оны тарата білу.

 5) Коммуникативтік құзыреттілік – тілдерді білу, айналасындағы адамдармен сөйлесу, топта жұмыс істей білу дағдысы, түрлі әлеуметтік рөлдерді меңгеруі. Өзін таныстыра білуі, хат жазу, сауалнама толтыру, өтініш жазу, сұрақ қою, пікірталасқа қатыса білуі т.б. керек.

6) Әлеуметтік-қызмет құзыреттілігі – азаматтық-қоғамдық әрекет шеңберіндегі (азамат, бақылаушы, сайлаушы, өкіл т.б. рөлін орындау), әлеуметтік-қызмет аумағында (тұтынушы, сатып алушы, өндіруші), отбасы қатынастары мен міндеттері көлемінде, экономика және құқық сұрақтарында, кәсіби бағдар бойынша білімдері мен тәжірибелерін меңгеруін көрсетеді.

7) Жеке тұлғалық өзін-өзі жетілдіру құзыреттілігі – оқушының дене, рухани және интеллектуалдық өзіндік дамуы, эмоционалдық тұрғыда өзін-өзі реттеу мен жүзеге асыру тәсілдерін меңгеруге бағытталады. Оқушы өз қызығушылығы мен мүмкіндіктері арқылы өзіндік танымын, қазіргі кезеңдегі қажетті жеке тұлғалық қасиеттерін дамытып, психологиялық сауаттылығын, ойлау мәдениеті мен мінез-құлық мәдениетін меңгереді. Сондай-ақ, бұл құзыреттілікке жеке бас гигиенасы, өз денсаулығы мен экологиялық мәдениет кіреді.

Жоспар:

1. Дидактика – оқытудың теориясы.

2. Оқытудың категориялары.

3. Оқытудың қағидаларымен қозғаушы күштері 
Дәрістің мақсаты: жоғары мектептің тұтас педагогикалық үдерісіндегі оқытудың мақсаты мен міндеттері, әдістері мен принциптері, атқаратын функциялары туралы теориялық және практикалық білімдерді қалыптастыру.
Негізгі ұғымдар: дидактика, оқытудың қазіргі теориялары, оқудың гуманизациясы, индивидуалды оқыту теориясы, тұжырымдама.

                                Дәрістің негізгі мазмұны
Дидактика – оқытудың теориясы. Дидактика – білім беру мен оқытудың теориялық және әдістемелік негіздерін зерттейтін педагогика ғылымының саласы. Бұл ұғымды ғылымға алғаш енгізген неміс педагогі Вольфганг Ратке (1571-1635) шығармаларында қолданып оқыту өнері мәнін негіздеген. Дидактиканың ғылыми негізін салған чехтың ұлы педагогы Ян Амос Коменский (1592-1670). Оның «Ұлы дидактика» (1632) кітабында оқытудың мақсат, принциптері, әдістері, сынып сабақ жүйесі туралы баяндалған. Оның ойы бойынша, дидактика «нені оқыту» және «қалай оқыту керек » деген сұрақтарға жауап береді.Заманауи ғалымдардың зерттейтін сұрақтары: кімді, қалай, қайда, неге оқыту

Дидактика гректің «didaktikos» – оқытушы, үйретуші деген сөзінен шыққан. Дидактика – бұл оқу және білімдену олардың мақсаттары мазмұны, әдістері және құрал жабдықтары, ұйымдастырылу мен нәтижелері жөніндегі ғылым. Дидактика – педагогиканың маңызды саласы. Қазіргі түсінік бойынша, дидактика – білім беру мен оқыту мәселелерін зерттейтін ғылым саласы. Ол оқыту теориясы деп те аталады. Дидактиканың зерттеу пәні – оқыту мен оқудың себептері, барысы, нәтижелері.

Дидактиканы дамытуда Я.А.Коменский, И.Ф.Гербарт, Д.Дьюи, К.Д.Ушинский, П.Ф.Каптерев, М.А.Данилов және т.б. үлкен үлес қосты. Жоғары мектеп дидактикасы мәселелерімен айналысқан Ресейлік ғалымдар: Н.И.Пирогов, С.И.Архангельск, А.А.Вербицкий, Б.С. Горшунский, В.И.Загвязинский, А.В.Петровский, А.А.Реан, В.Е.Шукшунова, В.А.Якунина, Ф. Янушкевич және т.б. Қазақстанда жоғары мектеп дидактикасының жеке мәселелерін қарастырған ғалымдар: А.Е.Әбілқасымов, С.А.Әбдіманапов, Б.А.Абдикаримов, М.Н.Сарыбеков, Н.Д.Хмель, Н.Н.Хан, Г.А.Уманов, С.А. Ұзақбаева, Г.К.Нұрғалиева, Г.Т. Хайруллин, А.П. Сейтешов және т.б. 
Оқу процесі – бұл  білім беру, игеру, тәрбиелеу және дамыту міндеттерін іске асыруға бағытталған оқытушы мен оқушы арасындағы мақсат бағдарлы өзара байланысты іс әрекет. Дидактика ғылым ретінде төмендегідей мәселелерді қарастырады:

· не үшін оқытамыз (оқыту мен білім берудің мақсаты);

· кімді оқытамыз (оқыту субъектілері);

· оқытудың қандай стратегиялары тиімді (оқыту принциптері);

· неге оқытамыз (білім беру, оқыту мазмұны);

· оқытуды қалай ұйымдастырамыз (оқытуды ұйымдастыру формасы);

· оқытуға қандай құралдар қажет (оқулықтар, оқу құралдары, компюьтерлік бағдарламалар, дидактикалық бағдарламалар және т.б.);

· оқыту нәтижесінде неге қол жеткіземіз (оқыту нәтижелерін сипаттайтын көрсеткіштер мен өлшемдер),

· оқыту нәтижелерін қалай бағалауға және бақылауға болады (оқыту нәтижелерін бақылау және бағалау әдістері).

 Дидактиканың зерттеу пәні – оқыту мен оқудың себептері, барысы, нәтижелері. 

Дидактиканың дамуы білім беру мен оқыту проблемаларын терең зерттеуге, педагогикалық озат тәжірибені зерттеп жинақтауға және оқыту мен тәрбие процесіне енгізуге байланысты. Дидактика жалпы орта білім беру тұжырымдамасы, үздіксіз білім беру жүйесі, жоғары білім беру теориясы т.б. мәселелерді зерттейді.

Дидактиканың ғылыми-теориялық қызметі: білім беру мен оқыту процесінің мәні мен заңдылықтарын, мазмұнын, принциптерін, ұйымдастыру формалары мен әдістерін зерттеу. Дидактиканың қолданбалы қызметі: білім мазмұнын оқыту мақсатына сәйкестендіру, оқыту принциптерін белегілеу, оқытудың тиімді әдістері мен ұйымдастыру формаларын анықтау, жаңа технологияларды жасап енгізу. Дидактика педагогиканың жалпы категорияларын (тәрбие, педагогтік іс-әрекет, білім беру) пайдаланады.

Оқытудың атқаратын қызметі:

Оқыту атқаратын қызметіне келер болсақ, ол білімдендіру, дамыту, тәрбиелеу, ұйымдастырушылық қызметін атқарады.  

Білімдендіру қызметінде оқыту процесінде білім, білік, дағдының қалыптастырылуы көзделеді. Білім нақты айғақтарды, ұғымдарды, мәләметтерді, ережелерді, заңдарды, теорияларды, формулаларды есте сақтау. Білік  ережелерге сүйене отырып кез-келген іс-әрекетті жүзеге асыра білу немесе білімді тәжірибеде қолдана білу. Дағды саналы іс-әрекеттің автаматтандырылған компоненті.

Тәрбиелеу қызметі әлеуметтену процесінің табиғи жағдайына байланысты туындайды. Оқыту процесінде алынған білімдеріне сай олардың көзқарастары, олардың ғылыми дүниетанымы, құндылық дүниесі, адамгершілік қасиеттері қалыптастырылады.

Дамытушылық қызметі тұлғаны әр жақты дамытуды, яғни ойлау, сөйлеу, іс-әрекет және т.б. қасиеттердің дамуын көздейді. Бұл мәселеде дамыта оқытуға байланысты П.Я.Гальперин, В.В.Давыдов, Л.В.Занков, Д.Б.Эльконин және т.б. жүйе құрған. 

Ұйымдастырушылық қызметі оқыту процесінің тиімді нәтиже беруіне байланысты ұйымдастыру жолдарын белгілейді.

Педагогикалық процестің үш құрылымы болады: педагогикалық, әдістемелік, психологиялық.

Жоғары мектептегі оқытудың құрылымы: мақсатты оқыту, мазмұнды оқыту, құралдар, форма, әдістер, түрлері, оқытудың нәтижесі. Жоғары мектептегі оқыту процесінің құрылымына мынадай компоненттер жатады:

· мазмұндық компонент – жоғары мектептегі оқытудың мақсаты мен міндеттері кіреді; мазмұндық компонент – бұл кәсіптік қызметпен өзіндік білімдендіру, қарым-қатынас пен іс-әрекетті меңгерудегі білім, білік, дағдыларды анықтайды;

· процессуалды компонент – жоғары білім беру мазмұнын меңгеруде жоғары мектептегі мақсат пен міндеттерді жүзеге асыру бағытында оқытуды қабылдау құралдары, әдістері, түрлерін сипаттайды;

· бақылау, бағыттау компоненті; нәтижені бағалау компоненті – бұл студенттің жоғары мектептегі оқыту процесінің оқыту нәтижесі мен тиімділік дәрежесіне  жетуі.

    Сонымен қатар дидактиканың  категориялары да бар: білім беру , оқыту, оқу, оқыту принциптерін, оқыту процесі, максаты, міндеттері, мазмұны, түрлері, әдістері , құралдары, оқытудың нәтижесі. Кейбір катигорияларға анықтама берейік.

Оқыту – оқушыны білімдендіру, тәрбиелеу, дамыту  масатына бағытталған алдын- ала жоспарланған іә-әрекет.

Оқыту мазмұны - өкімет арнайы таңдап анықтаған белгілі салада жұмыс істеу үшін қажетті адамзат тәжрибесінің бөлшегі.Ол-оқытудың нәтижесі болатын білім, білік, дағды, тұлғалық  қасиеттер жиынтығы.

 Оқыту процесінің мәні, оның ерекшеліктері мен қызметі 
Оқыту процесі – білімді, біліктілік пен дағдыны меңгертетін, оқушылардың дүниетанымын, күш- қайратын, қабілеттерін тәрбиелеп дамытатын іә-әрекет барысы. Оқу барысында оқушының сана-сезімі, адамгершілік  қасиеттерін, эстетикалық талғамы, тұлғалық қасиеттері қалыптасып дамиды.

   Оқытудың прихологиялық, педагогикалық ерекшеліктеріне назар аударайық.

Оқыту-мақсатты процесс. Оқытудың басты мақсаты, әдіс тәсілдері мазмұны мен міндеттері қоғам талабынан туындап, ұдайы өсіп, жаңарады.

Оқыту-таным процесі. Танымның ерекшелігі оқушыда білімге деген қызығушылығы ұдайы өсіп арта түседі.

Оқытудың міндеті – оқушыны айнала ортамен және адам дамуының негізгі заңдылықтарымен қаруландыру.Оқушы дүние тануда бұрын ғылымда  белгілі болған, зерттеліп дәлелденген жаңалықтарды, заңдылықтар мен тұжырымдарды әрі қарай дамыта туседі.

    Оқытуда ғылым негіздерін оқып үйренудің өзі, ғылым тарихымен, оның әдістерімен танысу, ұлы ғалымдардың  өмірі мен қызметі жайлы ақпарат алады.

     Оқыту – даму негізі. Педагогикалық процесс өзіне тән негізгі екі белгіні : организмнің өзіндік дамуына жүйелі түрдегі көмек және жеке бастың жан – жақты жетілуін түйістіреді. 

Мектептегі оқыту процесін іске асыру белгілі бір заңдылықтарды меңгеру негізінде жүзеге асады. Құбылыстар мен процестер арасындағы объектілі, маңызды, қажетті, жалпы, берік белгілі жағдайда қайталанатын өзара байланыс заңдылық деп аталады. Өзара байланысы бар объектілер байланыстың түрі, сипаты, қызмет аясы анықталған кезде заңдылықты заң деп түсінеміз.

7 дәріс. ЖОҒАРЫ МЕКТЕПТЕГІ ОҚЫТУДЫҢ ҰСТАНЫМДАРЫ МЕН ЗАҢДЫЛЫҚТАРЫ.
Оқыту процесін іске асыру белгілі бір заңдылықтарды меңгеру негізінде жүзеге асады.

Оқыту процесінің заңдылықтары оның тұтастығын дәлелдейді. Оқыту заңдылықтарды сыртқы және ішкі, жалпы және жеке деп бөлінеді. Сыртқы заңдылықтар оқытудың қоғамдық шарттардан, саяси–әлеуметтік жағдайлардан тәуелділігін сипаттайды. Ішкі заңдылықтар оқытудың мақсаты, әдістері, құралдары, түрлері арасындағы байланыстарды сипаттайды. Жалпы заңдылықтар бүкіл оқыту жүйесін қамтыса, жеке заңдылықтар бүкіл оқыту жүйесін қамтыса, жеке заңдылықтар оқыту жүйесінің нақты, жеке бөліктерін қамтиды.

Оқыту процесінің жалпы заңдылықтары:
1. Оқытудың мақсаттары, мазмұны, сапасы мен әдіс–тәсілдері қоғам талабына, мүмкіндіктеріне, педагогика ғылымының даму деңгейіне тәуелді.

2. Білім беру, тәрбиелеу және дамыту өзара байланысты.

3. Оқушының таным белсенділігі артқан сайын, оқыту сапасы жоғарылайды.

4. Оқытудың тиімділігі кері байланысқа, қайталауға, түзету іс–әрекетеріне тәуелді.

5. Әрбір тұлғаның жас және дара ерекшеліктеріне байланысты таным әрекетін ұйымдастыру.

6. Оқытудың мақсаттары, мазмұны, сапасы мен әдіс–тәсілдерінің өзгеріп, жаңарып, толықтырылуы.

Жеке заңдылықтарға дидактикалық, психологиялық, ұйымдастыру заңдылықтары жатады.

Оқытудың негізгі заңдары:

–Қоғамдық қатынастар, әлеуметтік құрылыс пен әлеуметтік тапсырыс тәрбие мен оқыту жүйесін қалыптастыруға ықпал етуі туралы заң.

– Білім алу, іс–әрекет жолдарын меңгеру және тұлғалық дамудың өзара байланысы туралы заң.

Педагогикалық процестің бөліктерінің бірлігі және біртұтастығы туралы заң.

Оқытуда теория мен тәжірибе бірлігі және өзара байланысты туралы заң.

Оқу іс–әрекетінің жеке және ұжымдық түрлерінің бірлігі және өзара байланысы туралы заң.

Заңдылықтар мен заңдар ғылыми теорияның негізгі бөліктері болып келеді. Кейбір зерттеушілер педагогиканың өз заңдылықтары мен заңдары жоқ, сондықтан ол ғылым емес деген пікірді білдіреді. Жоғарыда аталған педагогикалық заңдылықтар мен заңдар теріс пікірлерді жоққа шығарады.
Оқытудың жалпы заңдылықтары: 

· оқыту мақсаты,

· оқыту мазмұны, 

· оқыту сапасы;

· оқыту әдістері;

· оқытуды басқару;

· оқытуды белсендендіру.

Оқытудың жеке заңдылықтары:

· жеке дидактикалық (оқыту нәтижелері қолданылатын әдістер, құралдар мен оқытушының кәсіби біліктілігіне және т.б. байланысты);

· гносеологиялық (оқыту нәтижесі студенттің танымдық белсенділігіне байланысты);

· психологиялық (оқыту нәтижесі әр студенттің қабылдау меңгеру деңгейіне байланысты);

· әлеуметтік (индивидтің дамуы, оның басқа да индивидтердің қарым-қатынасына байланысты);

· ұйымдастырушылық (оқыту нәтижесі, оны ұйымдастырушының студенттерді қызықтыра алуына, белсендендіруіне байланысты);

Дидактикалық принцип – бұл жоғары оқу орындарында маман дайындау мақсатында оқыту тәжірибесіне бағытталған жоғары  білім беру мен заңдылықтарды қатынасына байланысты жағдай.

Принцип (латын сөзі) – басшылыққа алатын идея, негізгі талап, қағида.

Оқыту принциптеріне төмендегідей түрлерін атауға болады. Олар:

· ғылымилық;

· саналылық пен белсенділік;

· көрнекілік;

· жүйелілік пен бірізділік;

· біртектілік;

· тиімділік;

· теория мен тәжірибенің байланыстылығы;

· жеткіліктілік.

Құбылыстар мен процестер арасындағы маңызды, қажетті, жалпы, берік, белгілі жағдайда қайталанатын өзара байланыс заңдылық деп аталады. Өзара байланысы бар объектілер, байланыстың түрі, сипаты, қызмет аясы анықталған кезде заңдылықты заң деп білеміз.

8 дәріс. ЖОҒАРЫ КӘСІБИ БІЛІМ БЕРУДІҢ МАЗМҰНЫ.
Жоспар:

1. Жоғары кәсіби білім беру – құндылық ретінде

2. Білім беру мазмұнына жалпы талаптары
3. Білім мазмұнын көрсететін құжаттар

4. Кәсіптік білім беру стандарттары
Мақсаты: жоғары оқу орындарында кәсіби тілім берудің мазмұны мен принциптері, білім берудің жалпы мазмұнына қойылатын талаптар мен басшылыққа алатын құжаттар жөнінде білімдер жүйесін қалыптастыру.
Негізгі ұғымдар: жоғары кәсіби білім, білім мазмұны, негізгі құжаттар, білім беру стандарттары
Оқыту процесінде дамудың негізгі құралдары мен факторларының бірі ретінде білім мазмұны іске асырылады. Білім беру мазмұны – бұл білім беру мекемесі ұмтылатын соңғы деңгей, сол деңгей және осыған дейін білім, білік және дағдылар санаттарында айтылып келген, енді құзыреттілікте, оның ішінде жеке қасиеттерде көрінетін жетістіктер.

Білім беру мазмұны деп жоғары оқу орнындағы оқу-тәрбие қызметі нәтижесінде қол жеткізілген кәсіби құзыреттіліктің, сондай-ақ танымдық күштердің белгілі бір даму деңгейінің қалыптасуына кепілдік беретін жүйеленген теориялық білім, кәсіби шеберлік пен дағдылардың жиынтығы ретінде анықталады.

Соңғы онжылдықта білім беруді ізгілендіру идеясы тұрғысынан жеке тұлғаға бағдарланған, тіпті кейінірек білім мазмұнының мәнін анықтауға пәндік-бағдарлы көзқарас орнықты. Білім беру мазмұнының мәніне осындай көзқараспен абсолютті құндылық - бұл жеке тұлғаға жат білім емес, адамның өзі. Ол жеке тұлғаның білімдік қана емес, рухани, мәдени және өмірлік қажеттіліктерін қанағаттандыру үшін білім мазмұнын таңдау еркіндігін қамтамасыз етеді. Тұлғалық-бағдарланған тәсіл кәсіби білімді адамға деген ізгіліктік қатынас, оның даралығын қалыптастыру және мәдени-білім кеңістігінде өзін-өзі жүзеге асыру мүмкіндігі мәселелерін шешеді.

Білім беру мазмұнына жалпы талаптарды Е.П. Белозерцев, жоғары кәсіби білім беру мазмұнын таңдау үшін қандай да бір императивті білдіреді:

1. Білім беру мазмұны - экономикалық және әлеуметтік прогресс факторларының бірі - жеке тұлғаның өзін-өзі анықтауын қамтамасыз етуге, оның өзін-өзі жүзеге асыруы үшін жағдай жасауға бағытталған болуы керек; қоғамның дамуы; заңның үстемдігін нығайту және жетілдіру.

2. Кәсіптік білім беру мазмұны: әлемге сәйкес келетін жалпы және кәсіби мәдениеттің деңгейін; оның қазіргі қоғамына кіріктірілген және осы қоғамды жетілдіруге бағытталған адам мен азаматты қалыптастыру; қоғамдағы адам ресурстарының көбеюі және дамуы.

3. Кез келген деңгейдегі кәсіптік білім жастарға мамандық пен тиісті біліктілік алуға бағытталған.

4. Кәсіби білім беру мазмұны әртүрлі ғылыми салалардан алынған материалдарды біріктіру, пәнаралық байланыстар мен тәуелділіктер негізінде жүйелік құрылымдалған білімді тұтас қабылдауға бағытталуы керек.

Дамып келе жатқан ғылым мен технология жоғары білім мазмұнына жаңа талаптар қояды. Бакалаврлар, мамандар, осы немесе басқа оқу орнының әр жаңа бітіру шеберлері алдыңғы бітірушілерге қарағанда әрдайым жоғары дайындық деңгейіне ие болуы керек. Жоғары кәсіби білім беруді дамытудың бұл заңдылығы оның мазмұнын белгілі бір қағидаттарды қолдана отырып таңдау кезеңінде жүзеге асырылады.

Жоғары кәсіптік білім берудің мақсаты - тиісті деңгейдегі мамандарды даярлау және қайта даярлау, жеке тұлғаның білімді тереңдету мен кеңейту қажеттіліктерін қанағаттандыру.

Университеттегі дайындық - бұл жеке тұлғаның кәсіби даму кезеңдерінің бірі ғана. Оқу орнын бітіргеннен кейін бітіруші маман ретінде одан әрі қалыптасуы үшін оның жеке басының интеллектуалды, мәдени және адамгершілік дамудағы қажеттіліктерін қанағаттандыру, айналасында кәсіби өсу мен өзін-өзі жетілдіру үшін қолайлы жағдайлар жасау дағдылары қажет. Демек, осыған байланысты кәсіби білім берудің мақсаты - түлектің өзін-өзі жетілдіруге деген тұрақты ұмтылысын қалыптастыру және соның нәтижесінде оның бәсекеге қабілетті жеке қасиеттерін дамыту.

Жоғары білімнің мақсаттары әлеуметтік маңызды, өйткені олар мемлекет жоғары кәсіптік білім берудің білім беру стандарттарында білдіретін жалпы мақсаттарының көрінісі болып табылады. Мақсат жоспардың өзегі болып табылады, сондықтан мақсатты терең түсіну білім мазмұнына да, мұғалім мен оның оқушыларының іс-әрекетіне де енуі керек.

Кәсіптік білім берудің мазмұны - бұл білім, білік және дағдылар жүйесі, кәсіби қызметке дайындықты қамтамасыз ететін құзыреттер жиынтығы, оған мыналар кіреді:

Ø табиғатта, қоғамда, мәдениетте және техникада болатын құбылыстарды түсіндіретін тұжырымдамалар, ережелер, алгоритмдер мен қазіргі заманғы теориялардың жиынтығы (жалпы мәдени әмбебап құзыреттер);

Ø мамандық бойынша жұмыс процесінде қолданылатын объектілер, құралдар мен механизмдер туралы білім көлемі (жалпы кәсіби құзыреттілік);

Ø кәсіби шеберліктің (кәсіби құзыреттіліктің) қалыптасуына кепілдік беретін қызмет әдістеріне үйрету.

Мамандарды (бакалаврлар мен магистрлерді) кәсіби даярлаудың мазмұны келесі нормативтік-бағдарламалық құжаттарда көрсетілген:

Ø жоғары кәсіптік білімнің білім беру стандарты (ОЖ HPE);

Ø белгілі бір мамандықтар бойынша негізгі білім беру бағдарламалары (PLO);

Ø жеке пәндердің жұмыс оқу жоспарлары (RUP);

Ø оқу сабақтарының кестесі (белгіленген уақытта өткізілетін оқу курстарының немесе жеке секцияларының атауларының тізімі).

Кәсіптік білім беру мазмұнын дамытудың қазіргі тенденцияларының бірі оны стандарттау болып табылады.

Әлемнің дамыған елдерінде білім беруді стандарттау ұзақ уақыттан бері оқу жоспарлары мен бағдарламаларын жасау, белгілі бір білім деңгейін белгілеу және т.б. Алайда білімге қатысты «стандарт» терминінің өзі жақында қолданыла бастады.

Стандарт (лат. Standart - норма, үлгі) - кең мағынада басқа ұқсас объектілерді олармен салыстыру кезінде бастапқы ретінде алынған үлгі, стандарт, модель.

Білім беру стандарты - бұл әлеуметтік идеалды бейнелейтін және нақты адамның және білім беру жүйесінің осы мұратқа жету мүмкіндіктерін ескеретін білім берудің мемлекеттік нормасы ретінде қабылданған негізгі параметрлер жүйесі.

Кәсіптік білім беру стандарттарының қажеттілігі әртүрлі типтегі оқу орындарындағы кәсіптік оқытудың мазмұны мен сапасына қойылатын негізгі талаптарды оңтайландыру қажеттілігімен байланысты. Кәсіби білім беру стандартының болуы :

· төменде сертификаттау болмайтын негізгі біліктілік деңгейін белгілеу және маманға оқудың әртүрлі кезеңдерінде базалық дайындық деңгейін белгілеу;

· бейінін кеңейту, білім беру мазмұнын, қолданбалы педагогикалық технологияларды, оқыту құралдары мен әдістерін әмбебаптандыру арқылы кәсіптік оқыту сапасын арттыру;

· мемлекет ішінде және шетелде кәсіптік білім берудің конверттілігін қамтамасыз ету;

· студенттердің құқықтарын оңтайландыру және кәсіптік оқыту мен кәсіптік білім беруде әртүрлі типтегі оқу орындарының жауапкершілігін арттыру;

· үздіксіз білім беру жүйесінде кәсіби білімнің әр деңгейінің орнын белгілеу.

Мемлекеттік білім беру стандарттарын білім беру жүйесіне енгізудің келесі себептерін атауға болады :

• жоғары білім беру жүйелерін қоғамның әлеуметтік-экономикалық дамуының қазіргі жағдайларына және еңбек нарығының талаптарына бағдарлау;

• жоғары білім беруді интернационалдандыру - бірлескен білім беру бағдарламаларын енгізу, офсеттік, сапа кепілдігі мен бағалау, үздіксіз білімнің өзектілігі;

• университеттердегі менеджмент жүйесін белсенді дамыту - университет кешендерін, дербес білім беру мекемелерін құру.

Бүгінгі күні маман моделін сипаттау үшін құзыреттілік тәсіл қолданылады. Астында құзыретіне жатады кәсіби міндеттерді белгілі бір класс шешуге жеке кәсіби қабілетіне. Сонымен, жоғары білікті маман, мысалы, магистратурада, әрқайсысының мазмұны стандарттың сәйкес блоктарында берілген құзыреттер жиынтығы болуы керек.

Құзыреттілікке негізделген форматта құрылған және білім берудің мазмұнын ғана емес, құрылымға қойылатын талаптарды, базалық білім беру бағдарламаларын меңгеру нәтижелерін және оларды жүзеге асырудың шарттарын регламенттейтін жаңа стандарттарды енгізу университеттерге білім беру бағдарламаларын, модульдік оқу бағдарламаларын құруға еркіндік береді, нормативтік құжаттардың толық өзгеруіне алып келеді. университеттердің қызметін анықтау.

Білім беру кеңістігі жүйелі білім алуға және іргелі білім алуға мүмкіндік бермейтін пәндердің жеткіліксіз интеграциясымен сипатталады. Соған қарамастан, оқу жоспарындағы курстардың блоктық орналасуы, пәнаралық емтихандардың енгізілуі пәнаралық байланысты нығайтуға, оқуға жүйелі көзқарас қалыптастыруға ықпал етеді.

Мақсаты: жоғары мектепте оқытуды ұйымдастырудың дәстүрлі әдістері мен түрлері және заманауи білім беруді ұйымдастырудың инновациялық әдістері мен түрлеріне сипаттамалар беру.
Жоспар
1. Оқытуды ұйымдастырудың дәстүрлі әдістері мен тұрлері

2. Оқытудың инновациялық әдістер мен түрлері

3. Оқытудың дәстүрлі және заманауи әдістері мен технологияларының ауырмашылықтары

Негізгі ұғымдар: оқытудың дәстүрлі әдістері, инновациялық педагогикалық технологиялар, интербелсенді әдістер

Жоғары оқу орындарында білім берудің ұйымдастыру дəстүрлі жəне инновациялық түрлері бар. Дəстүрлі əдіске: дəріс, семинар, практикалық сабақтарды жатқызуға болады. Негізгі ұйымдастыру түрі теориялық білім негізін қалайтын – дəріс. Дəріс – Ежелгі Гректерде пайда болып, орта ғасырларда Ежелгі Римде одан əрі дами бастады, алғашқыда латын тілдерінде жүргізілді. Пəн мұғалімі кітаптар оқыды, мəтінге өз тарапынан көзқарас білдірді. Ортағасырлық университеттерде таңертең қарапайым түрде дəрістер оқылды, ал кешке – қысқаша түрде қайталанып отырды. 

Дəрістен шыққаннан кейін студенттер бірлесе отырып дəрістің мазмұнын еске түсіріп талдаулар жасады. Дəріс (латын тілінен «lectіо» - оқу ) жоғары оқу орындарында дəстүрлі жəне басқаратын оқытудың түрін білдіреді. Дəріс – монолог ретінде жүзеге асатын жауапты публикалық қойылым болып табылады. Дəріс беруші аудитория (студенттер) алдында түзетусіз «таза» сөйлеуі қажет.

Білім берудегі дəстүрлі оқытудың тағы бір түрі: семинар Семинар – латын тілінен енген (semіnarіum)- білім қалыптастырушы, ойды негіздеуші. Студенттердің таным процесінде қызығушылығы артады. Семинарды өткізудің мақсаты – алынған теориялық білімі бойынша білімін тереңдету. Білім алушыларға өзіндік ізденіс дағдысын, ақпаратқа анализ жасауға жəне де ғылыми ойлаудың дамуын қалыптастыру. Семинар – шығармашылық пікір сайыстарға қатысуға, дұрыс шешімдер қабылдай білуге, өзіндік көзқарас танытуға мүмкіндік береді. Семинарды өткізудің негізгі міндеті: дəрісте алған білімді бекіту, өзіндік жұмыстардың тиімділігі мен нəтиже беруін тексеру, алдағы мəселені шешуде өздіндік мүмкіндіктерді көрсете білуге машықтандыру.

Жоғары мектепте оқыту: ауызша, жазбаша оқыту, иллюстрация, демонстрация, практикалық оқыту əдістері болып жіктеледі. Ауызша оқыту əдісі – əңгіме, түсіндіру, пікірсайыс, дəріс оқу т.б. Бұлар оқытушы іс-əрекетінің негізгісі, ал шешендік шеберлікке ие болған оқытушы шектеулі уақытта көптеген керекті мағұлматтарды шебер жеткізуге мүмкіндік береді. Жазбаша оқыту əдістеріне жоғары мектепте электронды əдіспен оқытуды жатқызуға болады жіне ол студенттің өздік əрекетімен сипатталады. Иллюстрация əдісі: кесте, схема, суреттер, тақтамен жұмыс т.б. Демонстрация əдісіне: видео жазылым, фильмдер, модельдеу т.б. жатқызсақ, практикалық оқыту əдісіне: жаттығулар, лабораториялық жұмыстар, шеберханада жұмыс, т.б. жатады. 
Инновациялық оқыту технологиялары. "Оқыту технологиясы ” ұғымы педагогикада және жеке әдiстемеде әсiресе соңғы уақытта кең таралып отыр. Байқауымызша, бұл ұғымның педагогикада пайда болуы техногендiк өркениеттiң дамуымен байланысты және ХХ ғасырдың басындағы Еуропаның елдерi мен АҚШ–та "технология” ұғымының өзi де, оған байланысты мәселелер де арнайы зерттеулерге арқау бола бастаған кезге жатады. ХХ ғасырларда педология шеңберiнде "педагогикалық технология” терминi туындады. Осы кезеңде педагогикалық техника ұғымы да кеңiнен қолдалынады. "Педагогикалық технология” ұғымы рефлексология идеяларына негiзделген.

"Бiлiм берудегi технология” терминi оқытудың техникалық құралдарын (ОТҚ) қолдаумен техникалық құралдарын қолдану әдiстемесi мәселелерiн қарастыруда оқыту технологиясы (50-60 жж.), сондай-ақ педагогикалық технологиялар терминi қолданыла бастады. 60-жылдары педагогикалық технология қандай да бiр әдiстеменi, мысалы, бағдарламалық оқытуды ғылыми негiздей отырып қолданылуы тиiс деген түсiнiк қалыптасты. 70–жылдарға қарай педагогикалық тәсiлi туындады.

Жаңа педагогикалық технологиялар білімді демократияландыруға және ізгілендіруге, оқытудың сапасын арттыруға, басқару тиімділігін жетілдіруге, білім алушылардың дамуына бақылау жасауға негізделген. Студенттер мен тыңдаушыларды ХХІ ғасырдың ақпараттық заманында еркін өмір сүруге, өмірде еркін бағдар алатындай және өзінің жеке ойы мен пікірі қалыптасқан тұлға тәрбиелеуде инновациялықтехнологиялардың алар орны ерекше.

Бұрын орта білім беретін мектептің негізігі міндеті білім беру мен дағды біліктіліктерін қалыптастыру болып келсе, қазіргі міндеті – ойы ұшқыр, жанжақты дамыған жеке тұлғаны тәрбиелеу.

Инновациялық технологиялар – ол білім саласындағы қолданатын жаңа ақпараттық технологиялар, ғылым жетістіктеріне негізделінген әдістер

Интерактивтік оқыту технологиясы – бұл ұжымдық, өзін-өзі толықтыратын, барлық қатысушылардың өзара әрекетіне негізделген, оқу процесіне оқушының қатыспай қалуы мүмкін болмайтын оқыту процесін ұйымдастыру.

Отандық ДӘСТҮРЛІ педагогика тәжірибесінде оқыту ӘДІСТЕРІ үш топқа бөлінеді:

Оқу-танымдық қызметті ұйымдастыру және жүзеге асыру әдістері

Оқу-танымдық қызметтің тиімділігін бақылау әдістері

Оқу-танымдық қызметті ынталандыру әдістері

Кесте №1
Дәстүрлі оқыту мен интербелсенді оқудың айырмашылықтары

	          Оқу жүйе-

               лері

Пара- 

метрлер
	Дәстүрлі білім беру
(білімді жинақтауға негізделеді)


	Интербелсенді оқу

(білімді өздігімен игеруге негізделеді)

	Негізгі мазмұны
	Оқыту, үйрету, білім беру (үйренушілердің толық білімсіз-дігі пайымдалады)
	Оқу, үйрену, білім алу («үйрену арқылы ғана білімді меңгеру ықтимал» деген қағида ұстанады)

	Негізгі мақсаты
	Адамдардың күнделікті бол-мысқа бейімделуі, «біліктілік» тұжырымы бойынша білім, білік, дағды «беру»
	Күнделікті болмысты адам мұқтажда-рына сәйкес түбегейлі өзгерту, «құзырлылық» («компетенция») тұжырымы бойынша құзырлардың (компетенциялардың) қалыптасуына тиімді орта мен жағдай жасау

	Субъект
	Оқытушы
	Студент пен оқытушы 

	Объект
	Студент
	Бүкіл Әлем, бүкіл өмір (өмір сүру, еңбек жасау, қарым-қатынас, жаңа нәрсеге үйрену)

	Оқытушы рөлі
	Білім көзі, белсенді үйретуші,  біліммен «бос ыдыстарды» толтырушы, студенттерден анағұрлым көп білуші, «солист», «жалғыз актерлі театр» актері, «асаба»
	Таным процесі мен үйренуді ұйымдас-тырушы, жүргізуші, бағыт-бағдар сілтеуші, проблемалық түрде студенттер түйсінетін және талдайтын болмысты құрастырушы. 



	Студент рөлі
	Ырықсыз, бәлсенді, айтқанды орындаушы, қайталаушы, тыңдаушы 
	Белсенді, өз біліміне деген жауапкер-шілікті түсінуші, білімді өздігімен игеруші, өз қажеттіліктерін айқындаушы.

	Оқытушы әрекеттері
	- Мәліметтер мен ақпараттар береді;

- Өзі жасаған қорытындылар мен тұжырымдарды келтіреді;

- Тапсырмалар береді;

- Студенттердің білімін тексереді.


	Студенттерде келесідей қабілеттерді 

дамытуға ұмтылады:

- өзіндік әрекеттер мен көзқарас қалыптастыру мен дамыту, 

- ақпаратты өздігімен игеру: талдау, шешім қабылдау, жаңа мазмұн құру;

- проблеманы айқындау және оны шешу жолдарын қарастыра білу, 

- келіссөздер және пікірталас жүргізе білу, 

- өз сөзіне иландыру және бітімге келе білу. 




Кесте №9

Дәстүрлі оқыту мен интербелсенді оқудың айырмашылықтары 
	Студент 

әрекеттері
	- Бастамашылдық пен ынтаны көрсетпейді, олардың есіне өз міндеттерін жиі салып, әрекеттерін қадағалап, бақылап отыру керек. 

- Сабақта енжарлық пен ықтиярсыздықты байқатады.

- Бәлсенділік (пассив) пен ырықсыздыққа беріліп, аяққы нәтижеге деген қызығушылығы мен жауапкершілігі жоқ. 
	- Білімді өздігімен игереді; олар білімді өзіндік түсінік, ойлар, идеялар, көзқарас деп түсінеді.

- Өз біліміне деген жауапкершілігі жоғары: оларға еш қысым жасаудың қажеті жоқ.

- Бастамашыл, белсенді.

	Оқу мақсаттары-ның студент мүддесіне қатысы
	Студенттердің талаптарына сәйкестелмеген оқытушы  құрастырған бағдарламалар мен жоспарлар бойынша;

оқу логикасы мен мақсаттары, күтілетін нәтижелер студент қатысуынсыз бекітіледі; студенттер талқылауға қатыстырылмайды, олардың пікірі ескерілмейді
	- Студенттердің мұқтаждары мен мүдделеріне сәйкес. 

- Барлық қатысушылар шешім қабылдауға өз үлесін қоса алатындығын сезінеді. 

- Барлық қатысушылар өз шешімдерін жүзеге асырудағы өз жауапкершіліктерін сезінеді. 

	Әдістемелік ұстаным
	Білім дайын күйде беріледі, шығармашылыққа жол берілмейді. Оқу/оқыту - есте сақтау деп түсініледі.  
	Білім дайын түрде берілмейді, білімді күмәнданып қабылдау: бұл ұстаным диалогтық қарым-қатынас, сыни көзқарас пен шығармашылық белсенділікке негізделеді.  

	Әдістемелік тәсілдер
	Монолог, авторитаризм, қысым жасау, жасандылық, ұрандар, «мәдени жаншу (диктат)».
	Диалог, еркіндік, қысымнан арылу, өзінділік, мәдени ықпал.   

	Проблемаларға қатынасы


	Проблемалардың пайда болуы жеңіліс деп түсініледі
	Проблемалардың пайда болғаны оларды шешу жолдарын іздестіруге бастайды




Дəріс жоғары мектепте оқытудың ұйымдастырудың негізгі түрі жəне ол белгілі бір ғылыми білімнің тəртібі бойынша жүргізіледі. Студенттердің ғылымилыққа, күрделілікке, туындаған сұрақтардың жауабын шешуге, олардың танымдық іс-əрекетін жəне шығармашылық ойлау қабілетін ашады. Қорыта айтқанда оқытудың дəстүрлі əдістері мен түрлері көбінесе оқытушы белсенділігі негізінде жүзеге асады.

Әдебиеттер тізімі:

Негізгі:

1. Мынбаева А.К. Основы педагогики высшей школы. Учебное пособие. 3-изд.Алматы: 2013.

2.Ахметова Г.К., Исаева З.А. Педагогика (для магистратуры) - Алматы: Қазақ университеті, 2006.
3. Мыңбаева А.К., Айтбаева А.Б., Құдайбергенова Ә.М. Жоғары мектеп педагогикасы негіздері. Оқу құралы. – Алматы: Қазақ университеті, 2016. 

4. Шунк, Дейл Х. Оқыту теориясы: білім беру көкжиегі = Learning Theories: An Educational Perspective [Мәтін] : оқулық / Д. Шунк ; [ауд. Б. М. Мизамхан ; жауапты ред. А. Б. Айтбаева], Астана. «Ұлттық аударма бюросы» ҚҚ. 2019. - 607 б.

Қосымша:

1.  ҚР Білім беру тұжырымдамасы  // Егемен Қазақстан 26.12.09.

2. Таубаева Ш.Т. Педагогика әдіснамасы. Алматы: ҚУ, 2014ж.
3. Батырбеков М.Б. Выдающиеся ученые-педагоги высшей школы Казахстана. Алматы, 2004

4.Касымова Р.С., Шағырбаева М.Д. Педагогика курсы бойынша тапсырмалар жинағы. Оқу-әдістемелік құрал. - Алматы: ҚУ.,2016.
5. Мынбаева А.К., Садвакасова З.М. Инновационные методы обучения, или как интересно преподавать: Учебное пособие. –Алматы, 2011.       
10 дәріс. КРЕДИТТІК ОҚЫТУ ТЕХНОЛОГИЯСЫ ЖАҒДАЙЫНДА СТУДЕНТТЕРДІҢ ӨЗІНДІК ЖҰМЫСЫН ҰЙЫМДАСТЫРУ. ОҚУ-ӘДІСТЕМЕЛІК МАТЕРИАЛДАРДЫ ҚҰРАСТЫРУ ТЕХНОЛОГИЯСЫ.
2005-2010 жылдарға арналған Мемлекеттік бағдарламасына сәйкес, білім беру жүйесінде Қазақстанның Болон процесіне енуіне жағдай жасалынды.

Оқу процесін ұйымдастырудың дәстүрлі жүйесінің орнына студенттердің өздік белсенді жұмыс істеуін ынталандыруды, жеке білім траекториясын таңдауды, мобильділікті, академиялық еркіндіктің кеңдігін қамтамасыз ететін, әлемдік білім кеңістігінде білім беру құжаттарын тануға мүмкіндік беретін оқытудың кредиттік жүйесі енгізілді.
Кредиттік жүйемен оқытудың басты ерекшелігі: әлемдегі білім берудің ең үздік технологиялық тәжірибелерін қолдана отырып, елімізге қажетті мамандарды сапалы дайындап шығару. 

Мұнда бұрыннан қолданылып жүрген оқытудың әдіс-тәсілдерімен қатар жаңаша көзқарас тұрғысында студенттің ізденуіне, сапалы білім алуына жағдай туғызу қарастырылған.

«Кредиттік технология» атауы студенттердің оқу жұмыстары көлемінің бірыңғайланған өлшеу бірлігін білдіретін «кредит» сөзінен шыққан. 

Кредит сөзінің мағынасы - сенім, яғни студентке сенім білдіру арқылы оның білімін көтеруіне, өздік ізденісіне, әрбір өтілген тақырыпты шығармашылықпен меңгеруіне жол ашу. Кредиттік оқыту окытудың бірізді емес (сызықтық) жүйесіне жатады. 

Оқытудың бірізді емес жүйесі – студенттердің белгілі бір деңгейде (оқытудың қосымша түрі мен таңдауы бойынша компоненті) білім алу процесін жүйелі түрде жекелей жоспарлау мүмкіндігін белгілейтін, оқу процесін ұйымдастыратын тәсіл. 

Өз бетімен оқудың жүйе ретінде өзіндік құрылымы бар. Студентке өз бетімен оқу іскерлігін тез игеру үшін кейбір қалыптасқан әдістер мен тәсілдерді пайдалану қажет. Оны құрылымдық элементтерге ойша бөліп қарастырайық: 

· дәріс конспектісін оқу; 

· ғылыми әдебиетті оқу және талдау; 

· конспект жасау; 

· бақылау (курстық) жұмыстарын жасау; 

· емтихан (сынаққа) дайындалу.

ӨЗІНДІК ЖҰМЫСТЫҢ КЕҢ ТАРАҒАН ТҮРЛЕРІ:

· оқулықпен жұмыс, 
· психологиялық есептер шығару, 
· эссе жазу, 
· тапсырмалар орындау, 
· мазмұндама және бақылау және т.б. 
Оқытудың кредиттік жүйесінде, негізінен, СӨЖ дәрісханада оқытушының басшылығымен және дәрісханадан тыс уақытта ұйымдастырылады.
· Жиі қолданылатын өзіндік жұмыстардың мынадай формаларын атауға болады:
· машықтық, зертханалық сабақтарға дайындық;
· коллоквиумға, сұрақтарға дайындық;
· үй тапсырмасы мен бақылау жұмыстарын орындау;
· дәрісханалық бақылау жұмысына, тестке дайындалу;
· баяндама, эссе, реферат жазу;
· түрлі ойындарға дайындық;
· курстық жұмыс;
· практика бойынша есеп жазу;
· диплом жұмысы т.б.
Өзіндік жқмыс студент бойында ұйымдастырушылық, тәртіп, еріктілік, мақсаткерлік, құбылысты талдау білігі, ізденімпаздық, белсенділік сияқты қасиеттерді дамытады.

Кейбір авторлар өзіндік жұмысты тапсырма берушінің нұсқауы арқылы жүзеге асатын әрекет ретінде қарастырса (А.К.Маркова), Ф.М.Фатыхова және С.И.Галяуитдинова зерттеулерінде студенттердің өз бетімен жұмысын ұйымдастыруда төмендегідей міндеттерді іске асыру айтарлықтай әсерін тигізеді деп көрсетілген:

Оқытылатын пән ерекшелігін ескере отырып, әдебиетпен өз бетімен жұмыс істеудің принциптерін жасау; 

Студенттерді аудиториядан тыс жұмыстардың әртүрлі формаларымен таныстыру: рефераттар, ғылыми баяндамалар, курстық және дипломдық жұмыстар жазу, педагогикалық практика кезінде ғылыми микро зерттеулер жүргізу және оларды орындау талаптарымен де таныстыру;

Білімдерді бақылаудың тиімді формасы ретінде бақылаудың рейтингті жүйесін қолдану;

Психологиялық пәндердің барлық тараулары бойынша бағалаудың тестік тапсырмаларын жасау;

Өзіндік жұмыстарды ұйымдастыру арқылы студенттердің шығармашылығын жетілдіруге мүмкіндік жасап, оларды жаңаша ойлауға машықтандыру.

 ӨЗІНДІК ЖҰМЫСТЫҢ ДИДАКТИКАЛЫҚ ШАРТТАРЫ МЕН ЕРЕКШЕЛІКТЕРІНЕ ҚАРАЙ ЖІКТЕЛУІ
Студенттің өз бетімен білімін жетілдіруі дидактиканың негізгі мәселелерінің бірі болып саналады. Әдіскер ғалымдар студенттердің өз бетінше жұмысын (СӨЖ) үш қырынан, яғни мазмұндық, мотивтік, оперативтік тұрғыдан қарастыруды тиімді деп көрсетеді. 

Мазмұндық аспектісіне дерек, анықтама, қорытынды, ереже, пайымдауларды іріктеу, оқулық, оқу-әдістемелік әдебиеттерді мұқият талдау саралау жатады. Соның нәтижесінде өзіндік бір ғылыми болжам жасау. 

Мотивтік аспектісі - өзін-өзі реттеу (И.П.Павлов, Н.А.Бернштейн, П.К.Анохин); өзін-өзі бағалау, өзін-өзі тану, өзіндік сана сезім, ойлаудың рефлексиялануы, мақсат құру өз іс-әрекетін модельдеу, ғылыми танымдық қызығушылығы мен ерік-жігерін шыңдау; ғылыми әдебиеттермен жұмыс жасай білу.

Оперативтік аспектісі өз бетінше орындалатын жоспарлар, тапсырмалардың біртіндеп өз кезегімен күрделеніп отыруын қамтамасыз ету. 

Студенттердің өзіндік жұмыстарын түрлендіріп өткізу олардың теориялық білімдерін молайтып, ізденімпаздыққа жетелейді. 

Жоғары оқу орындарындағы оқу-танымдық өзіндік жұмысты дидактикалық 
шарттары мен ерекшеліктеріне қарай бес топқа жіктеуге болады:
1. Жаңа теориялық білімді игеруге арналған өзіндік жұмыстар.
2. Жаңа эмпирикалық және практикалық білім алуға арналған өзіндік жұмыстар.
3. Шығармашылық бағыттағы өзіндік жұмыстар.
4. Білік және дағдыны қалыптастыруға арналған өзіндік жұмыстар.
5. Алған білімдерін бекітуге және жүйелеуге арналған өзіндік жұмыстар.
Жаңа теориялық білімді игеруге арналған өзіндік жұмыстар. Мұндай жұмыстарға өз бетімен әдебиеттерді оқу, жоспар құру, тезис, конспекті жазу, логикалық тапсырмалар орындау, өз бетінше глоссарий құрастыру, ғылыми түсініктер қалыптастыратын түрлі жұмыстар жасау. 

Жаңа эмпирикалық және практикалық білім алуға арналған өзіндік жұмыстар атауына сәйкес эмпирикалық, практикалық білім қажеттігі мынадай дидактикалық шарттарға байланысты: біріншіден, өзіндік жұмыс үрдісі сәйкесінше практикалық білім және  эмпирикалық тұрғыда орындалуы қажет; екіншіден, мұндай өзіндік жұмыс түрі арнайы дидактикалық материалдарды талдауды қажет етеді. Өзіндік жұмыстың бұл түрі танымдық іс-әрекетті қалыптастыруда және ақыл-ой мен эмпирикалық, практикалық білім игеруде жетекші рөл атқарады.

Шығармашылық бағыттағы өзіндік жұмыстардың мақсаты оқу материалы негізінде шығармашылыққа ұмтылу, соның нәтижесінде жаңалық ашу, жаңаны игеру.

Білік және дағдыны қалыптастыруға арналған өзіндік жұмыстарға жалпы оқу және кәсіби білік, дағды қалыптастыратын жұмыстар жатады.

Алған білімдерін бекітуге және жүйелеуге арналған өзіндік жұмыстар жоғарыда көрсетілген өзіндік жұмыс түрлерін орындау үрдісінде жүзеге асады.

. Студенттердің өзіндік жұмысын (СӨЖ) ұйымдастыру барысында түйінделген ойлар:

· Оқытушы көбіне бағыт бағдар беруші, өзіндік жұмысты орындау кезінде студенттер өз бетімен жұмыс істеуге дағдыланады.
· Әр студент өз білімінің деңгейін анық байқайды, білімді жүйелі түрде өз бетінше алуға үйренеді.
· Студенттердің ауызша және жазбаша баяндау дағдысы қалыптасады.
· Жазба жұмыстарын сауатты жазуға, сөйлемдерді стильдік тұрғыдан дұрыс әрі көркем жазуға машықтанады, ойы ұшқырланады.
· Студенттердің танымдық қабілеттерін де, танымдық үрдістерін де дамытуға мүмкіндік береді.
· Қажетті білімді меңгеру студенттердің интеллектуалдық, кәсіптік, адамгершілік, рухани азаматтық қабілетінің қалыптасуына игі әсерін тигізіп, өзін-өзі дамытуға көмектеседі.

11 дәріс. ЖОҒАРЫ МЕКТЕПТЕГІ ЖАҢА БІЛІМ БЕРУ ТЕХНОЛОГИЯЛАРЫ.
Оқытудың жаңа педагогикалық технология-ларын меңгеру мұғалімнен орасан зор іскерлік пен шығармашылыққа негізделген ізденістерді қажет етеді. Осындай мақсат көздеген жүйелі ізденістер мұғалімнің жаңа технологияны меңгеруіне, инновациялық жетілуіне мүмкіндік береді.
«Педагогикалық технология дегеніміз не?» 

Технология – шеберлік туралы ілім. 

Бұл - өнер, шеберлік, біліктілік, әдістемелер жиынтығы, яғни гректің өнер, шебер деген сөзінен шыққан.

Технология қарапайым тілмен айтқанда, жүзеге асатын ғана, нақты мақсаттардың алдын-ала ойластырылған нақты жобасы, яғни, белгілі педагогикалық жүйенің тәжірибеде жүзеге асатын жобасы.
Технология – қандай да болсын істе, өнерде қолданылатын тәсілдердің жиынтығы;

Технология – бұл өнер, шеберлік, ептілік, өңдеу тәсілдерінің жиынтығы, қалыпты өзгерту;

Педагогикалық технология – оқу процесін іске асырудың мағыналы технологиясы;

Педагогикалық технология – оқытудың жоспарлы нәтижесі, процесін суреттеу және педагогикалық технология – педагогикалық мақсатқа жету үшін қолданылатын барлық жеке тұлғалық, құралдық, әдістемелік тәсілдердің жүйелі жиынтығы мен ретінде жұмыс істеу.
Қазіргі заман педагогтарына негізгі мақсат – білім алушылардың білімін сапалы ету, оның жеке тұлға болып қалыптасуына мүмкіндік жасау. Осыған орай, соңғы кезде оқытудың түрлі педагогикалық технологиялары жасалып, мектеп өміріне енгізіліп қолдануда. 
Қазіргі кезде жалпы оқу-тәрбие үдерісінде 50-ден астам педагогикалық технологиялардың қолданылып жүргені мәлім. Бұл технологиялардың бәрін бір сабақта қамту мүмкін емес. 

Сондықтан, әрбір пәнді оқыту технологиясын таңдап, іріктеу және оны іс-әрекеттік тұрғыда жетілдіру арқылы білім алушының білім жетістіктерін арттыруға болады. 

Оқытудың компьютерлік технологиясы компьютермен жұмыс істеу техникасын меңгеру, сыныпта белсенділік көрсету, жеке жұмыс істеу, жекелеп көмек көрсету, проблемалық оқыту технологиясы, тірек сигналдары арқылы оқыту технологиясы (В.Ф.Шаталов) теория және практиканы блок түрінде топтау, тірек-схема, тірек-конспект түрінде берілген теориялық, материалдарды сыныпта меңгеру, үйде өз бетімен іздену, жұмыс істеу, түсіндіре басқарып – оза оқыту (С.Н. Лысенкова) алынатын білімнің алғашқы бөлігін алдын-ала оқыту, деңгейлеп саралап оқыту технологиясы бірнеше деңгейде тапсырма беру және т.б. 

Республикадағы ауыл мектептерінің оқу-тәрбие үдерісінде деңгейлеп оқыту технологиясы (Ж.Д. Қараев) жүйелік негізде оқыту технологиясы (Г.Г. Ғалиев), шоғырландырып-қарқынды оқыту технологиясы (Қ.А. Әбдіғәлиев, Н.Н. Нұрахметов), блоктық-модульдық технологиясы (М.Н. Жанпеисова) қолдау табуда.

Проблемалық оқыту — оқытудың әдіс-тәсілдерін қолдана отырып, білімді шығармашылық тұрғыдан меңгеруге негізделген дидактикалық жүйе.
Проблема қойып оқытудың нәтижелі болуының 4 негізгі шарты бар:
· мәселенің мазмұнына қызығушылық тудыра алатындай жеткілікті мотивациямен қамтамасыз ету; 
· - әрбір кезеңде туындап отыратын проблемалардың шама жетерліктей болуы (белгілі мен белгісіздің тепе-теңдік қарым-қатынасы); 
· - шешілетін проблеманың оқушы үшін маңыздылығы; 
· - педагогтің оқушымен диалогін өзара түсіністік пен сыйластыққа құру. 
Ақпараттық технология — бұл студентке өзіне тиімді оқыту технологиясын таңдап алуына және жеке даму бағдарламасын құруына мүмкіндік береді.
Модульдік оқыту технологиясы міндетті түрде оқушының білімен біліктерін тексеру элементі бар оқу материалының логикалық аяқталған білім. модульде: тапсырма, жұмыс, студенттердің сабаққа қатысу, студенттердің старттық, аралық және қорытынды білім деңгейі бәрі-бәрі өлшеніп, бағаланып отырады.
Ал, деңгейлеп-саралап оқытудың тиімді іске асыру төмендегідей шарттарды орындағанда ғана мүмкін болады: 
- Оқыту үдерісінде ортаның сипаттарын жан-жақты есепке алу: педагогикалық ортаның мазмұндық сипаты студенттердің білім, білік, дағдыларымен, танымдық және мәдени потенциалымен, оқуды және өздігінен жұмысты ұйымдастыруының әдістерімен және формаларымен анықталады;
 - Оқыту үдерісінің студент жеке тұлғасына қатысты бейімделу принципінің ұсталуы: бұл принцип практикада студенттің пәнді игеруінің тармақталған бағдарламасын жасау арқылы іске асады (пәннің ішкі және сыртқы модульдерін құрастыру); 
- Студенттің жалпы ғылымдық және арнаулы білімдерді қысқаша түрде, базалық білімдер берілген пәннің «логикалық конструкциясын» жобалау арқылы жеке игеруін жылдамдату принципі.
Бұл инновациялық технологияларды оқып-үйрену нәтижесінде студенттерде жаңа педагогикалық технологияларды меңгеріп, оларды оқу-тәрбие процесінде қолдану дағдыларымен шеберліктері қалыптасуы тиіс.
Сонымен, білім берудің жаңа технологиялары – білім жүйесіндегі инновация білім мақсатына жаңашылдықты енгізуді көздейді, оқыту мен тәрбиенің жаңа  әдісі мен түрлерін, жаңа мазмұнын әзірлеуге, қолдануға жоғары оқу орындарының тәжірбиелік қорын жинайды. Жоғары мектептің ұстанымдарын жаңа білімділік бағдары болған жағдайда, білім беру жүйесінің мақсатын, мазмұнын, әдісін, түрлері мен басқа компоненттерін көздейтін жүйелі сипаттағы білім мен тәрбие беруді көздейді.

12 дәріс. ЖОҒАРЫ МЕКТЕПТІҢ ҒЫЛЫМИ ҚЫЗМЕТІНІҢ ТЕОРИЯСЫ.
Жоспары:

1. Жоғары мектептегі ғылыми қызметтің теориясы – ЖМП жаңа теориясы

2. Жоғары оқу орындарындағы ғылыми қызмет
3. Университеттің Гумбольдтік моделі

4. Жоғары мектеп ғылыми қызметінің принциптері

5. Оқытушылар мен студенттердің ғылыми қызметі
Мақсаты: жоғары оқу орындарында ғылыми-инновациялық орта қалыптастыру үшін негізгі ғылыми қызметтің және оның теорияларын жүйелей отырып, студенттердің ғылыми-инновациялық білімділігін қалыптастыру жолдарынан мағлұматтар беру.

Негізгі ұғымдар: ғылыми қызмет теориясы, ғылыми қызмет, гумбольдтік модель, студенттердің ғылыми қызметі

Жоғары мектептегі ғылыми қызметтің теориясы – ЖМП жаңа теориясы. Ортағасырлардан бері университет өз қызметінің институционалды құрылымында  білім беру, зерттеу, тәрбиелеу сияқты маңызды үш бағытты айқындап, бекіткен болатын. Білім беру, зерттеу және тәрбиелеу үштағаны университеттік білімнің іргетасын қалайды. 
Педагогика ғылымында: дидактика және тәрбиелеу теориясы бар. Жоғары мектептегі ғылыми қызметтің теориясын зерделеу қажет:
Біріншіден, қазіргі заманғы ғасыр – білім және ғылыми-техникалық прогресс ғасыры, ал бұл жоғары оқу орындарының жаңа білім беруді жасау мен беру функциясын күшейте түседі.  

Екіншіден, студенттердің білім берудің, ғылыми-техникалық прогрестің қашан да жаңарып отыруына байланысты жаңа кәсіби проблемаларды шешуде дайындықтарын қалыптастыру талаптары мен студенттердің шын мәнінде, ғылыми технологияларды меңгеруге дайындығының болмауы арасында қарама-қайшылық бар. Мұндағы басты түсінік ғылыми қызмет технологиясының саналы түрде, бірнеше рет жүзеге асырылып, пайдаланылған технология екендігін баса айтып отырмыз. 

Үшіншіден, жоғары мектепте ғылыми қызмет теориясы болашақ мамандардың ғылыми-инновациялық мәдениет негіздері мен зияткерліктің қалыптасуына педагогтар мен студенттердің күш салуын үйлестіруге мүмкіндіктер береді. 

Төртіншіден, аталмыш теория педагогикалық ғылымның дамуын жаңа деңгейге көтерілуіне мүмкіндік береді.

Жоғары мектеп педагогикасы теорияларының мектептегі педагогикадан айқын айырмашылығы байқалады. Онда білім берудің логикасы, құрылымы және жүйесі, негізгі категориялары бар, онда теорияның заңдылықтары мен принциптерін айқындауға болады. 

Аталмыш теорияға: жоғары оқу орындарындағы ғылыми қызметтің даму тарихы, әлемнің түрлі елдеріндегі жоғары мектептегі ғылымның дамуын және қазіргі заманғы жай-күйін салыстырмалы сипаттауды, ғылыми қызметтің мақсаты мен міндеттері, мазмұны, әдістері мен принциптері, дәстүрлері мен ғылыми мектептері сияқты негізгі категорияларды, жоғары оқу орындарындағы ғылыми қызметтің жағдайы мен ғылыми-инновациялық ортаны қосуға болады.

Ғылыми қызмет – зерделенетін нысандарға, құбылыстарға (процестерге) тән қасиеттерді, ерекшеліктер мен заңдылықтарды анықтау мақсатында қоршаған болмысты зерделеуге және алынған білімді практикада пайдалануға бағытталған қызмет.
ҚР ҒЫЛЫМ ТУРАЛЫ ЗАҢЫНДА: (2011 жылғы 18 ақпандағы N 407-IV)
9-бап. Жоғары оқу орындарының ғылыми қызметі
1. ЖОО жүзеге асыратын қызметтің негізгі түрі білім берумен қатар: ғылыми, ғылыми-техникалық және инновациялық қызмет, оның ішінде зияткерлік меншік объектілеріне құқықты іске асыру, сондай-ақ ғылыми-зерттеу және тәжірибелік-конструкторлық жұмыстарды жүргізу.

2. ЖОО-ның, сондай-ақ олардың ғылыми қызметкерлерінің ұжымдық пайдаланымдағы ғылыми зертханалар көрсететін қызметтерді пайдалануға, мемлекеттік бюджеттен және ҚР заңнамасында тыйым салынбаған өзге де көздерден қаржыландырылатын ғылыми, ғылыми-техникалық жобалар мен бағдарламалар конкурстарына қатысуға тең құқығы бар.

3. ЖОО оқу білім беру процесіне ғылымның озық жетістіктерін енгізумен қатар оқыту процесіне ғылыми, ғылыми-зерттеу ұйымдарының ғалымдарын, оның ішінде шетелдік ғалымдарды тартуға құқылы.

4. Мемлекеттік жоғары оқу орындары ҚР заңнамасында белгіленген тәртіппен ғылыми зертханаларды, ғылыми-зерттеу институттарын, тәжірибелік өндірістерді, инновациялық инфрақұрылымның мамандандырылған субъектілерін, жобалау-конструкторлық ұйымдарды, сондай-ақ ғылыми-білім беру консорциумдарын құруға құқылы.

5. ҚР Үкіметі уәкілетті органның ұсынысы бойынша жоғары оқу орындарына зерттеу университеті мәртебесін бере алады.

1808 ж. Неміс университетінің моделі саналған Берлин университеті құрылды. Бұл модельді Гумбольд университеті деп атайды. 
· Гумбольд университетінің фундаментальді ұстанымы – бұл зерттеу мен білім берудің академиялық еркіндігі мен бірлігі. 
· Университеттің Гумбольдтік моделі мемлекет пен қоғамның қажеттігі алдындағы жан-жақты біркелкі жауапкершіліктің академиялық еркіндігі; білім беру міндетін қандай да бір айқын мақсатқа байланыссыз ғылымға қамқорлықпен үйлестіру сияқты жан-жақты ымыраға келуге ұмтылды.  
· В.Гумбольдтің айтуынша, «зерттеу» өзіндік ізденіс пен ақиқатты игеруді айқындаудан басқа университеттің барлық өкілдерінің – оқытушы мен студенттердің  де зерттеуші болуы керек дегенін нақтыласақ. Кейінірек «зерттеу» ұғымы былайша түсіндірілді: ол тіпті ғылыми-техникалық инновация үрдісімен теңестірілді.  
Осылайша  зерттеу объективті, дербес ойшылдық және зерттеу нысанынан тәуелсіз қызмет ретінде таныла бастады. Тек осыдан кейін ғана басқа да кез келген «істі» «зерттеу» мүмкін бола бастады»,-деп жазды Г.Шнедельбах.  
Кеңестік дәуірде біздің елдегі ғылыми секторлар мынадай: академиялық, салалық, ЖОО-дағы өндірістік.

	Жоғары мектеп ғылыми қызметінің принциптері

	Макродеңгей:
	Микродеңгей: 

	- ЖОО-лардың зерттеу саясатын әзірлеу және жүзеге асыру;

- педагог-зерттеушінің академиялық еркіндігі мен жауапкершілігі;

- ғылым мен білімнің интеграциясы;

- ғылыми мектептер мен оның дәстүрлерін дәріптеу;

- ғылыми-инновациялық ортаны құру және дамыту;

- ғылыми зерттеулерді интернационалдандыру, халықаралық ғылыми ынтымақтастық пен алмасулардың ашықтығы мен жандануы;

- ғылыми зерттеулердің динамикасы және әртараптандырылуы. 
	- зерттеушілік пен оқытушылықтың, зерттеу мен оқытудың бірлігі;

- ҒҚ уәждеу;

- ҒҚ шығармашылық;

- оқытудың табыстылығы және ҒҚ;

- ҒҚ рефлексиялары


Оқытушылар мен студенттердің ғылыми қызметінің мақсаты:
· оқу-зерттеу және ғылыми-зерттеу жұмыстарын орындау негізінде жаңа білім алу, жаңа технологиялар әзірлеу, танымның жаңа әдістерін алу мен игеру болып саналады. Ғылыми қызметтің міндеттерін зерттеудің негізгі категорияларының мәнін анықтау; проблеманың теориялық негіздерін әзірлеу; үрдісті, жүйені және құбылысты модельдеу; жаңа технологиялар мен әдістерді өңдеу, зерттеу нәтижелерін талықлау және енгізу арқылы  айқындауға болады. 
· Ғылыми қызметтің мазмұнына нақтылы ғылыми-зерттеу жұмыстарының мазмұны, яғни білім жүйесі, концепциясы мен теориясы, жаңа технологиялар, таным тәілдері, сондай-ақ оқу-зерттеу және ғылыми-зерттеу қызметі тәжірибесінің қалыптасуы жатады. Осындай тәжірибенің жинақталуы болашақ маман ретінде студенттің шығармашылық және тәжірибелік қызметінің қалыптасуына негіз болады.
Зерттеу әдістері

· жалпылай: (сараптау, синтез, салыстыру, қарсы қою, балама, индукция, дедукция және т.б.), 
· жалпығылыми (әлеуметтік: сауалнама, анкета жүргізу, әңгімелесу, сұхбат алу және т.б.; статистикалық: орташа көлемді айқындау – орташа арифметикалық, мадиандар, орташаквадраттық ауытқулар; математикалық: шкаласын анықтау, өлшеу, математикалық модельдеу және т.б.), 
· жеке-ғылыми. 
· Өткізу түрлері: студенттің оқу-зерттеу жұмысы және студенттің ғылыми-зерттеу жұмысы – курс және дипломдық жұмыстары, магистрлік диссертация, ғылыми конференция, олимпиада, студенттік ғылыми жұмыстардың конкурсы, жазғы ғылыми мектептер, стденттік конструкторлық бюро және басқалар.
Бақылау әдістері мен бағалау. Бақылау әдістері курс, диплом жұмыстарын, магистрлік диссертациялар, ғылыми нәтижелердің презентацияларын  және т.б. көпшілік алдында қорғау; бақылау формасына – аттестация (бағалау) жатады. Ғылыми қызмет нәтижелері мақсат пен міндеттерге сәйкес келіп, қол жеткен мәліметтер бағалануы тиіс.

13-дәріс. ЖОҒАРЫ МЕКТЕП МАМАН ТҰЛҒАСЫН ТӘРБИЕЛЕУ МЕН ҚАЛЫПТАСТЫРУДАҒЫ ӘЛЕУМЕТТІК ИНСТИТУТЫ РЕТІНДЕ. ЖОҒАРЫ МЕКТЕПТЕГІ КУРАТОР-ЭДВАЙЗЕР.
Жоспар:

1. Жоғары мектептегі тәрбие жұмысының мәні мен бағыттары болашақ маман тұлғасының әлеуметтендіру процесі ретінде. 

2. Жоғары мектептегі тәрбие заңдылықтары мен ұстанымдары. Студенттік әлеуеттің өзін-өзі тәрбиелеулеріне мүмкіндіктер беру.

3. ЖОО тәрбие жұмыстарының мәні мен негізгі бағыттары. 

4. Жоғары  мектептегі эдвайзер-кураторлардың жұмысы және оның негізгі атқаратын қызметі.

Мақсат: ЖОО-дағы тәрбие жұмыстарын ұйымдастырудың мен болашақ маман тұлғасын қалыптастыру бойынша әлеуметтік институт ретіндегі маңызын айқындау. Куратор-эдвайзердің тәрбие жұмыстарын ұйымдастыруы туралы мағлұматтар беру.
Негізгі ұғымдар: тәрбие теориясы, тәрбие жұмыстары, тәрбие тұжырымдамасы, куратордың тәрбиешілік функциясы.
Кәсіптік мектептің тәрбиелеу мақсаты болашақ мамандың кәсіптік және әлеуметтік бейімделуіне көмектесетін көп мәдениетті, гумандық-адамгершілік, дені сау, жоғары интелkектуалды, бәсекеге қабілетті, шығармашылығы дамыған тұтас тұлғаны ұлттық құндылықтар және әлемдік тәжірибенің ең жаңа жетістіктерін пайдалана отыра проблемаларды өзіндік тұжырымдау және оларды жоғарғы азаматтық позиция тұрғысынан тәжірибеде шеше алатын маманды тәрбиелеу. 
Студент тәрбие объектісі және субъектісі ретінде:
· ЖОО-ғы тәрбие үрдісінде студент – тәрбие объектісі (профессор-оқытушылар, тәрбиешілер жетекшілік ететін).

· Студент – тәрбие субъектісі (өзіндік әрекет жасайтын, өз бетімен мінез-құлық нормаларын игертін, өзін-өзі тәрбиелейтін, өз мұмкіндіктерін іс-жүзіне асыратын тұлға) болып алға шығады. 

Студенттерді тәрбиелеу процесі оқытушының жетекшілік рөлі маңында оқытушылармен студенттердің өзара белсенді әсерлесуі ретінде қарастырылуы мүмкін.

Тәрбие процесінің кезеңдері:
1-кезең. Тәрбиеленушінің қоғамдағы мінез-құлық нормалары туралы түсініктер алуы;

2-кезең. Тәрбиеленушінің ұсынылған адамгершілік нормалары мен мінез-құлық ережелеріне қатынастарын(көзқарастарын, сенімдерін) қалыптастыру;

3-кезең. Дұрыс (жағымды) мінез-құлық әдеттерімен дағдыларын қалыптастыру; 

4-кезең. Мінез-құлық пен іс-әрекетті ынталандыру.
ЖОО-да тәрбиелеудің басты міндеті – ұйымдастырушылық және қоғамдық – саяси жұмыс дағдыларына, тәрбиеші, басшы және өз бағыныштыларына тәрбиеші қабілеттеріне ие болған, жоғары білікті, ғылыми ой-өрісі кең , жоғары мәдениетті мамандарды тәрбиелеу.
· ЖОО-да тәрбие үдерісінің негізгі функциялары: ұйымдастырушы;   жоспарлаушы;  ынталандырушы.
ЖОО-ғы тәрбие принциптері:

а) көрнекілік;

б) тәрбие үрдісінің мақсаткерлігі;

в) тәрбиенің барлық қырларының бірлігі мен  жан жақтылығы;

г) барлық тәрбиешілер әрекеттерінің бірлігі;

д) педагогикалық жетекшілікті тәрбиелеушілердің ынталылығы(бастама көрсетуі) және өз бетімен әрекет жасауын дамыту мен қосу;

е) жас және жеке-дара ерекшеліктерді (гендерлік) ескерту;
ж) ұжымды және ұжым арқылы тәрбиелеу;

з) еңбекте тәрбиелеу;

и) тұлғаға деген құрмет және талап қойғыштық;
к) адамдағы ұнамды қасиеттерге сүйену.
ЖОО да тәрбие процесінің негізгі бағыттары:

· а) идеялық саяси тәрбие (диалектикалық-материалистік дүниетаным, саяси мәдениет, құқықтық мәдениетті тәрбиелеу);
· б) адамгершілікке тәрбиелеу (тәртіптілік, саналылық, шыншылдық, сыпайлылық, интернационалдық, отансүйгіштік, ізгілікті тәрбиелеу);
· в) кәсіби тәрбие (таңдалған мамандыққа деген махаббат, өндірісті ұйымдастырушы сапаларын, ынталылықты, жігерлілікті, (энергичность); мақсаткерлікті, басқаларға білім бере алу қабілеттерін тәрбиелеу).
· г) еңбек тәрбиесі (еңбекке (бірінші өмірлік қажеттілік ретінде) қатынасты тәрбиелеу);
· д) эстетикалық тәрбие (әсемдікті, биіктікті қабылдау, сезіну қабілеттерін тәрбиелеу),
· е) құқықтық тәрбие (құқықтық сананы, құқықтық мінезді кірістіретін  құқықтық мәдениетті тәрбиелеу),
· ж) дене тәрбиесі (студенттердің денсаулығын сақтау, дене күші мен батылдықты тәрбиелеу).
Студенттік өзін-өзі басқару:
· а) студенттер оқушылармен бірге колегиялды органдар – факультет кеңестеріне мүше болуы, барлық мәселелерді талқылауда, шешімдер қабылдауда тең құқықта қатысуы. 

·  б) студенттер уақытша басқару штаб-органдар, комитеттер, комиссиялар құрамына мүше болып, нақтылы мәселелерді шешеді.

·  в) студенттер өз ұжымының өмірлік қызметін өзіндік дербес ұйымдастырады, өзінің проблемаларын шешуде ықыласты болуы. 

Куратор. «Куратор» (лат.- curator-қамқоршы). Студенттік өмірлік іс-әрекеті: білім алуы мен тәрбиесін, демалысты, еңбекті, әлеуметтік-тұрмыстық  сипаттағы мәселелерді шешу үшін деканат тарапынан тағайындалған оқытушы. Ол:

· өзінің академиялық топтағы жұмысын жоспарға сәйкес жүргізеді, әдетте жоспар жарты жылға құрастырылады; 

· алдын ала студенттермен диагностикалық жұмыстар жүргізеді  (қызығушылықтар мен ынталықтарын, қажеттіліктерін (талаптарын), отбасылық жағдайын, материалдық ахуалын, пәтерін-тұрмыстық жағдайларын) анықтайды;

· жоспар құрып, топтың жалпы жиналысында талқылап, бекітеді; 

· жоспар нақты қызықты іс-шараларды қамтитын, әрбір студенттің нақты жұмыс аумағын (ол жеке жауапты болатын) белгілеу тиіс. Мерзімді жоспардың орындауын талдап тұруы керек.

Кураторлық жұмыстың негізгі бағыттары

· студенттердің әлеуметтік-психологиялық бейімделуі мәселелері (жаңа әлеуметтік ролге, ЖОО-ға, қалаға, т.б)

· студенттерді олардың өмірлік қызметін реттейтін нормативтік құжаттармен, университет ғылыми кеңесі, факультет кеңесі, деканат, ректораттың шешімдерімен таныстыру;

· студенттердің үлгілері мен сабаққа қатысуын талдау;

· студенттерді FЗЖ тарту, т.б.
· студенттердің болашақ мамандығына қызығушылықтарын қалыптастыру; 
· студенттердің тұрмысттық ж/е материалдық жағдайы мәселелері;
· академиялық топта студенттер ұжымын ұйымдастыру; 

· студенттер арасындағы өзара достық  ж/е іскерлік қатынастарды бағыттау, дамыту; 

· психологиялық қалып, қарым-қатынасқа, мінез-құлық үлгілері мен құндылықтарына түзетуші әсер ету; 

· студенттерді тәрбиелеу, өзін-өзі тәрбиелеуге, өзіндік білім алуға баулу.

14-дәріс. ПЕДАГОГИКАЛЫҚ ҚАРЫМ-ҚАТЫНАС
Жоспары:
1. Өздігінен білімін көтеру, өзін-өзі тәрбиелеу ұғымы және олардың ерекшеліктері.

2. Мұғалімнің кәсіби білімін көтеру.

3. Өзін-өзі тәрбиелеу болашақ мұғалімнің кәсіби дайындығының құралы.

4. Өздігінен білімін көтеру жеке тұлғаның шығармашылық мүмкіндігінің қалыптасуы мен дамуының көзі.
Мақсат: Болашақ мұғалімдерді өзін-өзі тәрбиелеу әдістерімен таныстырып, өздігінен білім алу туралы білімдер жүйесін қалыптастыру.

Негізгі ұғымдар:тәрбие, өзін-өзі тәрбиелеу, өзін-өзі тәрбиелеудің әдіс-тәсілдері, өзін-өзі бағалау, өзін-өзі бақылау, өзіне-өзі бұйырық беру, өзін-өзі иландыру, өздігінен білім алу.

Өзін-өзі тәрбиелеу туралы түсінік. Тәрбие мен өзін-өзі тәрбиелеудегі ұжымның атқаратын қызметі. Тәрбие мен өзін-өзі тәрбиелеужеке тұлғаны қалыптастыру процесінің ажырамас екі жағы деуге болады. Тәрбие барысында ықпал адамға басқа адамдар тарапынан келетін болса, өзін-өзі тәрбиелеуде адамға әсер ететін ықпал ішкі күштерге байланысты туындайды. Яғни, адамның тұлға ретінде дамып қалыптасуында сыртқы тәрбиелік ықпалдармен қатар ішкі түрткілердің де маңызы зор.

Өзін-өзі тәрбиелеу – бір мақсатқа сәйкес адамның өз тұлғасын өзі қалыптастыруы, адамның өзін дамытудағы маңызды күштердің бірі. Ол тәрбие процесімен тығыз байланыса отырып жеке тұлғаның қалыптасуын нығайта түседі.

Кептеген психолог-педагогтардың зерттеулері бойынша жеке тұлға қоршаған ортаны өзгертудегі белсенді күштердің бірі ғана емес, сонымен қатар ол өз тұлғасын өзгертуде де үлкен рөль атқарады. Бұл мәселемен тікелей айналысқан А.Г.Ковалев, А.И.Кочетов, Л.И. Рувинский т.б. болатын.

Өзін-өзі тәрбиелеу процесінде адам тәрбиелік процестің белсенді субъектісі ретінде қарастырылады. Әр адамның өз өмір жолына көз жүгіртіп, өткен-кеткенді ой елегінен өткізіп, болашағына үңіліп көрген сәттері болған шығар. Өміріндегі кейбір сәтсіздіктердің себебін анықтауға байланысты ойларға терең бойлап, өз мінез-құлқьін, көзқарастарын өзгертуге ұмтылу әр адамның өмірінде кездесетін жайттар. Бірақ бұндай құлшыныстар кейбіреулердің іс-әрекеттерінде жалғасын таппай жоғалып, ал басқаларын зор жетістіктерге жеткізіп жатады.

Өзін-өзі тәрбиелеу қажеттілігі адам баласында әуелі бастауыш сынып жасынан-ақ байқалады, бірақ бұл процесс жасөспірімдік кезеңде өте жиі кездеседі. Бұл қажеттілік бірдей жастағы балалардың бәрінде біркелкі кездесе қоймайды, ол адамдардың психологиялық ерекшеліктеріне, олардың жалпы талаптарды орындауға деген даярлықтарының деңгейіне байланысты.

Қай кезден бастап бала өзін-өзі тәрбиелей бастайды? Педагогикалық тәжірибеде оқушылардың өзін-өзі зерттеулері әсіресе жеткіншек жаста көп байқалады. Әр адам көпшілік ортада өзінің беделінің жоғары болуын қалайды, басқаларға тек жаксы жақтарын ғана танытқысы келеді. Сондықтан өзін-өзі тәрбиелеу процесінде ұжымның атқаратын ролі жоғары. Педагогикалық әдебиеттерде тұлғаньң өзін-өзі тәрбиелеуіне қатысты ұжымның атқаратын екі қызметі аныкталған:

Біріншісі, ұжымның өзі балалардың өзін-өзі тәрбиелеу процесін ұйымдастыруға жалпы жағдайлар туғызады. Екіншісі, ұжым осы процесті тікелей ұйымдастырады.

Адам өзін қоғамның бір бөлігі ретінде сезініп, өзінің зор мәнін жете түсінгенде ғана оның өзін-өзі тәрбиелеуге деген талпынысы күшейе түседі. Әрбір адам өз бойына өзі үңіліп, «Мен кіммін?», «Мен қогамға қандай пайда әкеле аламын?», «Менің өмірлік мақсатым қандай?» деген сұрактарға жауап іздестіруге тырысуы керек. Бұл мәселе қазіргі көптеген ғылымдардың ең маңызды, көкейкесті сұрақтарының бірі. Ежелгі математиктердің бірі Фалес айтқандай: «Бәрінен де өзіңнің кім екеніңді білу қиын». Әрине, басқаларга жөн сілтеп, ақыл айтып, кеңес берген оңай, ал бірақ адамның бір нәрсені орындауға өзін-өзі көндіруі қиынырақ. Мысалы, көптеген адамдар темекінің басқалардың да, өзінің де денсаулыгына зиянды екенін біле тұра сол жағымсыз әдеттерінен құтыла алмай қиналып жүреді. Ондай адамдар өз ерік-жігерін өз ырқына көндіре алмайды, өздерін өздері билей алмайды.

Б.Б. Айсмонтастың пайымдауынша өзін-өзі тәрбиелеу - дамуды қамтамасыз ететін ішкі рухани факторлар арқылы бізге дейінгі ұрпақтардың асыл тәжірибесін меңгеру процесі.

Адамның ішкі қабілеттерінің, күш-жігерінің мүмкіндігі өте зор. Кейбір адамдарда мектепті нашар бітірген балалар жоғары оқу орындарында да орташа студенттер қатарынан аса алмайды деген теріс көзқарас қалыптасқан. Болашағын алдын ала болжап жастарға мұндай тұжырымды айту, әрине, орынсыз, себебі ең нашар оқыған балалар да жеке басын жан-жақты өрістете алады.

Өзін-өзі тәрбиелеудің әдіс-тәсілдері. Психологиялық-педагогикалық әдебиеттерде өзін-өзі тәрбиелеу әдістері әр түрлі топтастырылып келеді. Өзін-өзі тәрбиелеудің толып жатқан әдіс-тәсілдерінің көпшілгі Абайдың қара сөздерінде де жан-жақты қарастырылатыны мектеп қабырғасынан шыққан әрбір оқушыға таныс.

Педагогика ғылымында Б.Б. Айсмонтас өзін-өзі тәрбиелеу әдістерін және тәсілдерін ажыратып қарастырады және оларды үлкен үш топқа бөліп жіктейді: өзін-өзі тану, өзін-өзі меңгеру, өзін-өзі ынталандыру әдістері. 1 - суретте көрсетілгендей әр топқа жататын бірнеше әдістерді атап көрсетеді.

	Өзін өзі тәрбиелеу әдістері

	Өзін өзі тану
	Өзін өзі меңгеру
	Өзін өзі ынталандыру

	Өзін өзі бақылау Өзін өзі талдау жасау Өзін басқалармен салыстыру Өзін өзі бағалау
	Өзін өзі сендіру Өзін өзі қадағалау Өзін өзі бұйрық беру Өзін өзі иландыру Өзін өзі құптау
	Өзін өзі көрсету Өзін өзі мақұлдау Өзін өзі мадақтау Өзін өзі жазалау


Ал өзін-өзі тәрбиелеу тәсілдеріне адамның өз тұлғасын жетілдіру мақсатында өз алдына нақты міндеттер қоюын, ол міндеттердің орындалуы бойынша өткенді ой таразысына тартьп өзіне есеп беруін, олардың орындалмауының себептерін анықтауын, өзін арнайы қадағалау негізінде айқындалған өз бойындағы өзгерістерді жүйелі түрде тіркеп жазып жүруді жатқызады.

Қойылған мақсат орындалды ма, сағат сайын, күн сайын, апта сайын есеп беру қажет. Өзін-өзі тәрбиелейтін адамдар күнделіктер бастап жазады, өздерінің бойындағы өзгерістерді бақылап, жан-жақты талдау жасайды. Мысалы, өз бойыныздағы ең үш жағымсыз жақтарыңызды дәптеріңізе жазыңыз: 1. Жалқаулык, 2. Көнгіштік, 3. Ұялшақтық.

Өзін-өзі тәрбиелеу әдістері мен тәсілдерінің ішінен өзіңізге ең қолайлысын таңдап алған дұрыс. Көпшілігіміз табысқа жеткендердің іс-әрекетіне еліктейміз де, өз мінез-құлқьмыздағы ерекшеліктерді ескермейміз. Педагогтар баланың жеке ерекшеліктерін білу және соған лайық тәсілдер қолдану – тәрбиенің маңызды шарты екенін баса айтады. Өзін тәрбие объектісіне айналдырушы адамға да керегі осы: өзінің табиғи ерекшелігін білу. Көздеген сапаға жету үшін ең әуелі өз мінезіңіздің жақсы жақтарын іске қосу керек. Кемшіліктеріңізді бейтарап қалдырып, назар салмаған дұрыс.

Мұғалімнің өздігінен білімін жетілдіруі. Кез келген мемлекеттің өркендеуі оның білім беру саласының жағдайына негізделеді, ал білім беру процесіндегі маңызды фигура-ұстаз тұлғасы. Мұғалімнің негізгі міндеттерінің бірі - өскелең ұрпақты қазіргі ғылыми білімдермен қаруландыру, дамыған шығармашыл тұлға ретінде қалыптастыру. Осындай жауапты міндеттерді сапалы деңгейде атқару үшін әр мұғалім өзінің білімін жетілдіріп отыруы қажет. Мұғалімнің кәсіби дайындығы кезінде жинақтаған білімдері бір қалыпта сақталып тұрмайды. 
Өздігінен білім алу – адамның білім беру мекемелеріндегі жүйелі оқытудан тыс өздік жұмысы арқылы білім алу процесі. Мұғалімдердің өздігінен білім алулары олардың кәсіби біліктіліктерін жоғарлатудың негізгі формасыӨздігінен білім алудың атқаратын негізгі қызметтері ретінде М.Князеваның мынандай топтамасын келтіруге болады:

1.Экстенсивтік - жаңа білімдерді іздестіру, жинақтау.

2. Бағдарлық – мәдениет және қоғам ішінде өз орнын анықтау.

3. Компенсаторлық – мектептікбілімнің олқылықтарын толықтыру, өз біліміндегі кемшіліктерді жою.

4. Дамытушылық – өзіндік сананы, есте сақтау қабілетін, ойлау қабілетін, шығармашылық сапаларын дамыту

5. Әдіснамалық – кәсіби біліктілігін, білімдерін жетілдіру, дүниенің тұтастығын түсіне алу.

6. Коммуникативтік – түрлі кәсіптер, ғылымдар, адамдар арасындағы байланыстарды орната алу

7. Шығармашылық – шығармашылық жұмысқа үйрену.

8. Жаңашылдық – қалыптасып қалған пікірлерге жаңаша көзқарастардың туындауы, ескілікті жою, стереотиптерден арылу.

9. Психологиялық – зиялы адамдар қатарынан екенін сезіну, өзін зиялылар қауымының бір бөлігі ретінде сезіну.

10. Геронтологиялық – жасы ұлғайған адамдардың өздігінен білімдерін жетілдірулері арқылы заманауи жаңалықтарданхабардар болып отыруы.

Қазіргі ақпараттық қоғамда адам өздігінен білімін жетілдіріпотыруы арқылы бәсекеге қабілетті, еркін жан-жақты дамыған тұлға бола алады. Өздігінен білім алу процесінің құнды жақтарының бірі ретінде тұлғаның жеке танымдық белсенді іс-әрекетпен шұғылдануын атауға болады. Бұл процесте адам мақсат-міндеттерді өзі анықтайды, өзі білім алу құралдарын іздестіреді, өзі-өзіне мұғалім болып, өзін-өзі білімге жетелейді.

15-дәріс. ЖОҒАРЫ ОҚУ ОРНЫН БАСҚАРУ
Жоспар:

1. Білім берудегі менеджмент түсінігі, қызметтері мен принциптері.

2. Білім беру менеджмент тұжырымдамалары. Білім беруді басқару деңгейлері. 

3. ЖОО басқарудың сызықтық және матрицалық құрылымдары. 

4. Кредиттік технологиядағы бақылау-өлшеу құралдары: тақырып бойынша бақылау сұрақтары, тесттер, емтихан сұрақтары, аралық бақылау тапсырмалары және т.б.
Ағылшынша  “management” - өндірісті басқару, лат. “manus’ – қол деген ұғымды білдіреді, яғни қол арқылы басқару деп түсіндіріледі.  Шетелдік теорияда менеджмент басқалардың қолымен басқару, жұмыс істеу  теориясы ретінде сипатталады. Менеджер – кәсіби басқарушылық базалық білімі бар жаңа типтегі басшы.
Менеджмент ұғымы 
· басқару ғылыми жетістіктерін пайдаланып өндірісті және қызметкерлерді басқарудың қағидалары, формалары, әдістері, тәсілдері мен құралдарының жиынтығы.
· Өндірістің жоғары өнімділігін, кәсіпорынның ресурстық мүмкіндіктерін игі пайдалану.
Ғылымда менеджмент:
· қызмет (іс-әрекет) түрі; 
· үдеріс;
·  басқару органы (аппараты); 
· адамдар категориясы; 
· ғылым және өнер... ретінде сипатталады.
ЖОО білім беру менеджменті – ЖОО жүзеге асатын процестер мен қатынастарды (яғни оқу үдерісі, тәрбие үдерісі, ғылыми, әдістемелік, ұйымдастырушылық, шаруашылық үдерістерді) саналы реттеу. Оның мақсаты  -  ресурстар мен құралдарды оңтайлы пайдаланып, мамандарды дайындаудағы жоғары табыстарға қол жеткізу.
Менеджменттің міндеттері

а) Адамдарды кәсіпорынның ортақ мақсаттары  аясында топтастыру;

ә) Әр бір қызметшіде кәсіборынның нәтижелерінен  мүделілігін дамыту және оны мүмкіндігінше қамтамасыздандыру;

б) Адамдарды дамытуды бір мезгілде тоқтатпау;

в) Қызметшілердің арасындағы байланыстарды күшейту, олардың жауапкершілігін арттыру

Бүгінгі таңда менеджмент – басқарудың тұжырымдамалық негізі. Менеджмент – бұл дамытушы басқару, яғни мектеп әкімшілігін, педагогтардың, жалпы ұйымның дамуы үшін толыққанды жағдайлар жасалынады.

Менеджмент негізінде ЖОО-нын басқарудың және педагогикалық жетекшілік етудің негізгі мәселелері:

· педагогикалық процесті диагностикалау;  мектеп жұмысын жоспарлау; 
· ЖОО-нің әдістемелік жұмысын ұйымдастыру;
·  ЖОО басшылары қызметі және оны жетілдірудің жолдары; 
· ЖОО-ын ұжымдық басқару органдары қызметін жетілдіру; 
· білім сапасын басқару (мониторинглеу және бағалау); мектепішілік бақылау; 
· ОҚП-ын аттестаттау.
Білім беру ұйымын менеджмент негізінде басқарудың принциптері
· Адамға деген құрмет пен сенім;
· Адамды тұлға ретінде тұтас қабылдау;
· Мақсатты үйлестіру;
· Ынтымақтастық, диалогтық қарым-қатынас;
· Әлеуметтік әділеттілік;
· Мұғалімге дербес тұрғыдан келу;
·  Оқытушының жұмысын байыту (молайту, сапаландыру);
· Қызметшілердің біліктілігін үздіксіз дамыту;
· Консенсус негізінде маңызды шешімдерді ұжымдық қабылдау;
· Мұғалімдердің мектепті басқаруда қатысуы;
· Горизонтальді байланыстарды жүзеге асыру; өзін-өзі басқаруды күшейту;
· Ұдайы жаңырту және дамыту.
Білім беру ұйымы басшысының инновациялық менеджер ретіндегі пайдаланатын әдіс-тәсілдері:
· Жоспарлау әдістері;
· Басқару шешімдерін қабылдау әдістері;
· Адам ресурстарымен жұмыс жүргізу және кадрлық саясатты құрудың әдістері;
· Ұйымшылдық және уақытты мақсатты түрде пайдалану әдістері;
· Қызметтік байланыс әдістері;
· Қарым-қатынас әдістері;
· Ұжым мүшелерін дамуын қамтамасыз етудің әдістері;
· Көшбасшылық әдістері;
· Өзгермелі кезеңдерде басқару  әдістері
ЖОО басқару жүйесі:

· Ректор – Ректорат – ЖОО ғылыми кеңесі;
· Оқу-әдістемелік кеңестер;
· Қоғамдық ұйымдардың органдары т.б. ұжымдық басқару органдары.
· Басқармалар;
· Бөлімдер;
· Орталықтар;
· Ғылыми лабораториялар;
· Әлеуметтік-мәдени сала;
· Кафедралар;
· Декандар, деканаттар;
· Факультеттер кеңестері;
· Оқу-әдістемелік кеңестер;
· Кафедралар; кафедра меңгерушілері.
· Оқытушылар мен студенттер.

